
Улуғ соҳибқирон Амир Темур-
нинг “Аскари қувватли мамлакат 
бой бўлур, бой мамлакатнинг аска-
ри қувватли бўлур”, деган машҳур 
ибораси бор. Бугун бу ҳикмат 
“Фарзандлари соғлом юрт қудрат-
ли бўлур”, деган шиор ўлароқ ҳа-
ётга жорий этилмоқда. Ёшларимиз 
турли соҳалар бўйича дунёда энг 

юксак марраларни эгаллашмоқда. 
Ҳарбий-спорт ва илм-фан майдон-
ларидаги ғалабалар – биз учун ода-
тий тусга кириб бормоқда. 

Шу билан бирга, Ўзбекистон 
Қуролли кучларини тубдан ислоҳ 
этиш, замонавий қурол-яроғлар 
билан таъминлаш, армиямизнинг 
жанговар салоҳияти ва қудратини 

ошириш, чегараларни мустаҳкам-
лаш, ҳарбий хизматчиларнинг би-
лим ва  тажрибаларини, жанговар 
тайёргарлик ва маҳоратларини 
жиддий синовлардан ўтказишдек  
масъулиятли ишга ҳамиша жиддий 
эътибор бериб келинмоқда. Ёш дав-
латимиз ташқи сиёсатдагина эмас, 
балки ҳарбий сиёсатда ҳам сател-
литлик (бировга қарамлик) йўлини 
рад этди. Хавф-хатар туғилган қал-
тис вазиятларда ҳам ўзига, ўз ҳар-
бий куч-қудратига таянди – ўз чега-
раларини ўзи қўриқлади. 

“Темур тузуклари”дан: “...таж-
рибамда кўрдимки, ғаним лашка-
рини енгиш қўшиннинг кўплиги 
билан эмас, мағлуб бўлиш эса си-
поҳнинг камлигидан бўлмайди. 
Балки ғолиб бўлмоқлик (Тангри-
нинг) мадади ва бандасининг тад-
бири биландир. Мен тажрибамдан 
шуни билдимки, юз минг отлиқ 

МАРДЛИК ВА ЖАСОРАТ БАЙРАМИ
Ҳар қандай жамият ўзига маъқул турмуш тарзи ва орзу-умид-

ларини рўёбга чиқаришга, мустақил сиёсат юритишга ҳаракат 
қилади. Жамият халқ иродасини, эркини, турмуш тарзини ҳи-
моя қилувчи, тартиб ва қонунларга асосланган миллий ҳарбий 
кучни ташкил этишга интилади. Президент Шавкат Мирзиёев 
таърифлагандек, “Миллий армиямиз мамлакатимизда эркин, 
озод ва фаровон ҳаёт бунёд этиш, демократик ислоҳотларни са-
марали амалга ошириш йўлида ишончли кафолат, тоғдек та-
янчимиз” саналади. Зеро, мамлакат конституциявий тузуми, 
суверенитети, ҳудудий яхлитлигини турли таҳдидлардан ҳимоя 
қилиш, тинчлик ва барқарорликни янада мустаҳкамлаш – бар-
ча ютуқларимизнинг гаровидир.

Мана шу ҳазин товушлар дунё-
сида менинг болалик ҳаётимга илк 
бор “Шарқ юлдузи” журнали ки-
риб келгани ҳеч эсимдан чиқмайди. 
Чамаси етти-саккиз ёшимда, ўтган 
асрнинг 60-йиллари ўрталари мак-
табда ишлайдиган отам бир куни 
зангор муқовали қалин дафтарга 
ўхшайдиган китобни уйимизга олиб 
келди. Онамнинг ҳайрон қолиб бер-
ган саволига: “Чингиз деган ёзувчи 
чиқибди, шуни берибди. Бир кун-
га сўраб, ўқишга олдим. Жуда зўр 
дейишаяпти” деган сўзларни айтиб, 
қўлидаги журналдан қалин сочла-
ри орқага таралган, қошлари қуюқ, 
дўрдоқ лаблари кулиб турган кўр-
кам кишининг суратини кўрсатди... 

Шу кундан эътиборан ушбу жур-
нал менинг болалик идрокимдан 
муқим ўрин олди. Бу зангор муқо-
вали мажаллани мен гоҳ дала ший-
понларида, гоҳ Қутбиддин малим, 

Бекмирза домла, адабиёт ўқитувчи-
си Иброҳим Сафаровнинг қўлида 
ҳар замон-ҳар замонда кўриб қолар 
эдим. Унинг зангор муқоваси боши-
миз узра нурга чулғаниб ётган мовий 
осмонларнинг мактабимизга тушган 
тўртбурчак деразалари эди гўё. 

Бу сеҳрли нашр биз Тошкентга 
ўқишга киргандан кейин, айниқса, 
ажралмас ҳамдам-ҳамнафас дўсти-
мизга айланиб қолди. 

Эсимда, 1974 йил устозлари-
миз Эркин Воҳидов, Абдулла Ори-
пов, Ҳалима Худойбердиеванинг 
“Ёшлик девони”, “Руҳим”, “Оқ 
олмалар” китоблари теварагидаги 
шов-шувлар давом этар, шеъри-
ят ишқи ила сурурга лиммо-лим 
кўнгилларимиз, янгиликка ўч онгу 
шууримиз ҳар шеъру достонни си-
мириб ўқийдиган, ёдлайдиган беар-
мон дамлар эди. 

Сирожиддин САЙЙИД, 
Ўзбекистон халқ шоири, 

Ёзувчилар уюшмаси раиси

ХАЛҚ ЙЎЛИНИ 
ЁРИТГАН ЮЛДУЗ
ёхуд мовий осмоннинг тўртбурчак деразаси

“Шарқ юл-
дузи” деганда 
менинг кўз ўн-
гимда шеър, ға-
зал, матал ва дос-
тонларга бой олис 
болалик паллала-
ри гавдаланади. У 
вақтлар бизнинг 
ҳовлимизда ҳам ма 
назмий тил билан 
сўйлар эди. Ойби-
би момом урчуқ 
йигириб, нолакор 
овозда нималарнидир хиргойи қилар, ён қўшнимиз усто Ҳа-
биб амаки сандиқ ясаб, ёғоч йўнаётиб, фақат ўзигагина маълум 
соғинчларни эслаб ҳазин хониш қилар, байту достон айтишга 
ҳамиша ҳозиру нозир Исломиддин тоғам эса, халқ ижодиётининг 
кони эди: у билмаган эртак-афсона, у айтмаган достону қисса 
йўқ эди, қандай мавзу бўлмасин тоғанинг унга шеърий жавоби 
ҳамиша тайёр эди. Рўпарадаги ҳовлидан эса, кўклам чоғи равоч 
тергани борганда тоғу тошда чақмоқ уриб жувонмарг бўлган 
Аҳтамқул деган ўғли доғида куйиб жизғанак бўлган Ҳожибиби 
момо маҳзун-маҳзун нола чекарди...

аскар қилолмаган ишни бир тўғри 
тадбир билан амалга ошириш мум-
кин экан...”. Ихчам, замонавий қу-
ролланган, ҳаракатчан ва тезкор 
миллий армия тузиш йўлида олиб 
борилган саъй-ҳаракатлар юқори-
даги тузукнинг бугунги инъикоси-
дир. Бугунги кунда ҳарбийларимиз 
ўзларининг профес сионал тайёр-
гарлик даражаси бўйича жаҳондаги 
етакчи мамлакатлар армияларининг 
ҳарбий хизматчиларидан асло қо-
лишмаслигини сўзда эмас, амал-
да исботламоқда. Халқаро ҳарбий 
ўқув мусобақаларида, армиялар 
ўртасидаги спорт беллашувларида 
Ўзбекистон вакиллари ўзларининг 
маҳорати, руҳан бақувватлиги, ға-
лабага бўлган иродасини намоён 
этмоқда, буюк аждодларимизнинг 
муносиб ворислари эканликларини 
яққол кўрсатмоқда.

Мутафаккир шоир Алишер Навоий бобомиз айтганларидек, бу дунёда эр йигитнинг энг буюк, эзгу ва 
муқаддас вазифаси, аввало, ўз оиласи, Ватани ва халқини муносиб ҳимоя қилишдан иборатдир. Биз ана 
шундай ғоят масъулиятли ва олижаноб вазифани шараф билан адо этиб келаётган мард ва жасур, эл-юрт-
га садоқатли ўғлонларимиз билан ҳақли равишда фахрланамиз.

Шавкат МИРЗИЁЕВ

Буюк Алишер 
Навоий миллий 
маънавиятимизнинг 
сўнмас қуёшидир. 
Бу қуёш ёғдуси онгу 
тафаккуримизни не-
чоғлиқ равшан этса, 
кўнгилларимизни 
ҳам маърифат нур-
лари ила шунчалик ёриштиради. Бугунги 
кунда навоийшунослик халқаро миқёсда 
тараққий этяпти, шоиру адибларимиз улуғ 
мутафаккир образини яратиш борасида кат-
та тажриба тўпладилар. Булар барчаси бир 
мақсадга – буюк бобокалонимиз асарлари 
моҳиятини англашга, ул зотнинг сийрати 
ва ахлоқини ўрганишга хизмат қилаётир. 
Булар ҳаммаси таҳсинга лойиқ ишлар. Ле-
кин шунча савоб ишлар билан бир қаторда 
улуғ мутафаккир руҳиятига мутлақо му-
вофиқ келмайдиган, илму ижод аҳлининг, 
буюк шоир мухлисларининг кўнглини хира 
қиладиган ножоиз ҳаракатлар ҳам бўлиб 
турибди. Агар ҳозирданоқ олди олинма-
са, Алишер Навоий дек беназир ижодкор 
асарларини жўнлаштириш, асл моҳиятдан 
узоқлаштириш билан боғлиқ бундай ҳара-
катлар адабиётимиз, маънавиятимиз риво-
жига тўсиқ бўлиши мумкин.

Яқинда қўлимга полиграфик жиҳатдан 
ниҳоятда юқори сифатдаги, кўрган одамнинг 
эътиборини бирданига тортадиган бир китоб 
тушди. Дастлаб муқовасидаги “Алишер На-
воий. Хамса” деган ёзув диққатимни тортди. 
Эътибор билан қарасам,  “Хамса” маънола-
рининг назмий баёни” экан. Ички муқовада 
“Абдуҳамид Пардаев табдили” дейилибди. 
Қизиқиш билан ўқишга киришдим:

Бисмиллоҳ деб сўзим бошларман такрор,
Минглаб дур яратди ҳақ Парвардигор.

Ҳар дури гавҳари ҳар жондан аъло,
Қиймати бор жумла жаҳондан аъло.
Наинки миллий адабиётимиз, бал-

ки жаҳон адабий-эстетик тафаккурининг 
чўққиси саналган беназир асар “Хамса”-
нинг бу қадар саёзлаштирилганини кўриб, 
тўғриси, кўнглим оғриди, гўё кимдир гурзи 
билан туширгандек, бошим гангиди... Мана, 
ҳазрат Алишер Навоий ушбу буюк бадиият 
обидасини қандай сўзлар билан бошлаган:

Бисмиллоҳир-Раҳмонир-Раҳим, 
Риштаға чекти неча дурри ятим.

Ҳар дур анга жавҳари жондин фузун, 
Қиймат аро икки жаҳондин фузун.

Табдилда буюк шоир ижод қилган би-
ринчи байт мазмуни бутунлай бой берилган. 
Эътибор беринг, Пардаев табдилидаги “...деб 
сўзим бошларман такрор” деган жумлалар 
аслиятда мутлақо йўқ. “Минглаб дур ярат-
ди...” деган сўзларнинг ҳам Алишер Навоий 
“Хамса”сига заррача алоқаси йўқ. Аслият-
нинг илк байтидаги Аллоҳ таолонинг “Бу 
дунёда барчага раҳм қилишини англатувчи 

- “ар-Раҳмон”, охиратда фақат мўминлар-
гагина раҳмат кўрсатишини билдирувчи 
“ар-Раҳийм” сифатлари табдил вариантда 
учрамайди. Ҳазрат Навоий беҳад теран маъ-
но юклаган “Ришта” ва “дурри ятим” об-
разлари ҳам ҳавога учирилган. Маълумки, 
дур денгизда садаф ичида бўлади. Аксар 
бир садафда бир неча кичик ҳажмли дур-
лар бўлса, камдан-кам ҳолларда ягона йи-
рик дур сақланади. Ана шу якка дур “дурри 
ятим” ҳисобланади. “Ятим” – ҳозирги ўзбек 
тилидаги “етим” маъносида. Бу дур якка ва 
йирик ҳажмли экани сабабли ниҳоятда ка-
мёб ва қимматбаҳо бўлади. Ҳазрат Навоий 
“Бисмиллоҳир-Раҳмонир-Раҳим” калимаси-
даги ҳар бир ҳарфни ана шу дурри ятимлар-
нинг ипга тизилишига қиёслаган. Ана энди 
озгина фикрлаган одам юқоридаги табдилда 

бу маъно мутлақо акс этмаганини англаши 
қийин эмас.

“Ҳар дур анга жавҳари жондин фузун” – 
бу сатрда “жавҳари жон” – жоннинг жавҳа-
ри (жоннинг мояси, илдизи) деган образ 
бор. Табдилда эса ушбу образнинг имора-
ти вайрон этилган. Ҳазрат Навоий мазкур 
илоҳий калимадаги ҳар бир дурнинг қийма-
ти икки жаҳондан ҳам афзал эканини васф 
этмоқда. Табдилда эса “икки жаҳон” жўн-
лаштирилиб, “жумла жаҳон”га айлантирил-
ган. Биз ҳали “Хамса”нинг икки байтидаги 
бой берилган маъно жавҳарларига эътибор 
қаратдик, холос. 

Буюк Алишер Навоий “Муҳокамат 
ул-луғатайн” асарида: “...умидим улдур ва 
хаёлимга андоқ келурким, сўзум мартабаси 
авждин қуйи инмагай ва бу тартибим кавка-
баси аъло даражадин ўзга ерни беганмагай”, 
деган эди. Бинобарин, улуғ мутафаккир сў-
зининг мартабасига чанг солиш, уни аъло 
даражадан қуйи эндиришга ҳаракат қилиш 
маънавий жиноятдир. Ҳеч бир булҳаваснинг 
бунга ҳақи йўқ, деб ҳисоблаймиз...

Бу китобга масъул муҳаррир бўлган кат-
та олимимиз ва чоп эттирган нашриёт му-
тасаддилари ҳам андиша қиладилар, деган 
умиддамиз. Шоирга эса яхшиси ўз иши би-
лан шуғулланишни маслаҳат берамиз. 

Ўткир ХАНЖАР

ЛУҚМА

БУЛҲАВАСЛИК САОДАТ ЭМАС...
ёхуд ҳазрат Навоийни жўнлаштиришга ҳеч кимнинг ҳақи йўқ

ҚАТРАДАГИ 
ОЛАМ

Қадимда ин-
сониятнинг маъ-
лум қарашлари, 
ғоялари пайдо 
бўлишида унинг 
табиат тасвир-
лари, жонзот-
лар ва самовий 
жисмлар ҳақида-
ги тасааввурла-
ри асосий манба 
бўлган. Айниқса, 
Шарқ мамлакат-
ларидаги кўҳна 
илоҳларнинг тимсоллари бу жиҳатдан алоҳи-
да ўрин тутади. Санъат ва адабиётдаги бу син-
гари ифодалар инсониятнинг хаёлоти маҳсу-
ли сифатида юзага келган. Улар реал ҳаётий 
ҳодиса эмас. Шу боисдан ҳам бадиий тафак-
курнинг кўринишларини биз шартли 
деб ҳисоблаймиз. 4

Шунга қарамай, уларнинг акса-
рияти ўтган асрнинг 30-йил-
ларида амалга оширилган 

репрессия қурбони бўлишди. Жадидчилик 
ҳаракатига “миллатчилик”, “пантуркизм”, 
“панисломизм” тамғалари босилиб, мил-
латпарвар зиёлиларимиз ноҳақ қораланди, 
асарларини ўқиш ман қилинди. 

Ўзбекистонда фан ва маданият соҳа-
ларида сиёсат олиб борган совет ҳукума-
ти барча демократик қадриятларга қарши 
турди. Биринчи босқичда Алишер Навоий, 
Лутфий, Бобур, Машрабдек ўзбек мумтоз 
шоирларининг ижодига “феодализм даври 
адабиёти” деб қаралди. Хўжа Аҳмад Яс-
савийдек ирфон шоири “сўфизм ғоялари 
тарқатувчиси” дея қораланди. 

Жадидчилик ҳаракатига мансуб шоир 
ва ёзувчиларнинг ижоди ватанпарварлик ва 
миллий эркинлик ғоялари билан суғорилган 
эди. Ушбу ғоялар коммунистик мафкурага 
тўғри келмасди. Чунки шўро тузуми шоир 
ва ёзувчилар катта куч эканини билар ва со-
циалистик ғояларни тарқатишда уларнинг 

кучига таянишни истарди. Шу боис шўро 
ҳукумати ўзига қарши барча кучларнинг 
очиқ фаолиятига барҳам бергач, ёзувчилар-
ни ўз мақсадлари йўлида бирлаштирди.

1930 йилда “Қизил қалам” жамияти 
тарқатилиб, ўрнига Ўзбекистон йўқсил 
ёзувчилар уюшмаси ва унинг ҳудудий бў-
лимлари тузилди. Аммо бу ташкилотлар 
фаолияти ҳукуматни қониқтирмади. Ком-
партия 1932 йилнинг 23 апрелида “Ада-
бий-бадиий ташкилотларни қайта тузиш 
тўғрисида” қарор қабул қилди. Қарорга 
мувофиқ Совет иттифоқи ёзувчилар уюш-
масини тузиш ҳаракатлари бошланди. Ўз-
бекистон ёзувчиларининг 1934 йил 7-11 
март кунлари бўлиб ўтган биринчи қурул-
тойида Ўзбекистон Ёзувчилар уюшмасини 
ташкил этиш ишлари билан шуғулланувчи 
37 кишилик ташкилий комитет тузилди. 
Унга Раҳмат Мажидий бошчилик қилди. 
Шу йил 15 август – 2 сентябрь кунлари 
шўро ёзувчиларининг биринчи қурултойи 
ўтказилиб, унда Максим Горький раҳбар-
лигида Совет иттифоқи Ёзувчилар уюшма-

си тузилгани эълон қилинди. Шу вақтдан 
эътиборан Ўзбекистон Ёзувчилар уюшма-
си ўз фаолиятини бошлади. Уюшманинг 
1934–1935-йиллардаги биринчи раиси ҳам 
Раҳмат Мажидий эди.

Уюшма қошида ишчилар учун 
кечки адабиёт факультети очи-
либ, адабий масалаларга бағиш-

ланган пленум ўтказилди. Ўзбекистон ҳу-
кумати яхши бадиий асарлар учун танлов 
эълон қилди. Унда Сад риддин Айнийнинг 
“Қуллар”, Абдулла Қаҳҳорнинг “Сароб”, 
Ҳусайн Шамснинг “Ҳуқуқ” романлари ғо-
либ, деб топилди. Абдулла Қодирийнинг 
“Обид кетмон” қиссаси ва Чўлпоннинг 
“Кеча ва кундуз” романи нашрга тавсия 
этилди. 1937 йилнинг январь ва февраль 
ойларида А.С.Пушкин вафотининг 100 
йиллиги муносабати билан унинг асарла-
рини ўзбек тилига таржима қилиш, шоир 
ҳаёти ва ижодига бағишланган адабий тад-
бирлар ўтказиш белгиланди. 1931 йилда 
“Шарқ юлдузи”, 1932 йилда “Звезда Вос-
тока”  журналларига асос солинди. 

1937–1938-йиллар ўзбек адабиёти учун 
чин маънода оғир йиллар бўлди. Ўнлаб за-
бардаст адиблар ва олимлар “халқ душма-
ни” деган айблов билан қатағон қилинди. 
Уларнинг асарларини ўқиш ман этилди. Бу 
ўзбек адабиётига оғир зарба эди. 

Иккинчи жаҳон уруши даври ўзбек 
халқи учун янада синовли йиллар бўлди. 
Ҳамид Олимжон, Ғафур Ғулом, Ойбек, 
Мақсуд Шайхзода, Миртемир, Зулфия син-
гари шоирларнинг асарлари халқ ва арми-
яни ғалаба учун курашга сафарбар этишда 
катта роль ўйнади. Бу йиллар Ойдин, Раҳ-

ЗАМОНЛАР СИНОВИДА ТОБЛАНИБ...
мат Файзий, Шукрулло, Саид Аҳмад, Саи-
да Зуннунова, Миркарим Осим, Рамз Бобо-
жон, Ҳамид Ғулом, Асқад Мухтор, Шароф 
Рашидовдек атоқли шоир ва ёзувчилар ада-
биётга кириб келишди. 50-йиллар адабиёти 
Одил Ёқубов, Пиримқул Қодиров, Ўлмас 
Умарбеков, Жуманиёз Жабборов, Фарҳод 
Мусажонов, Ҳусниддин Шариповдек 
ёзувчи ва шоирларнинг кириб келиши би-
лан эътиборлидир. 1956 йили Ўзбекистон 
Ёзувчилар уюшмасининг яна бир нашри 
“Ўзбекисон адабиёти ва санъати” газетаси-
га асос солинди. 1997 йилда “Жаҳон адаби-
ёти” журнали ўз фаолиятини бошлади.

2010 йилнинг 26 февралида Ўзбекистон 
Республикаси Биринчи Президентининг 
“Ўзбекистон Ёзувчилар уюшмаси ҳузури-
да “Ижод” фондини ташкил этиш тўғри-
сида”ги қарори қабул қилинди. Шу тариқа 
ўзбек адабиётини ривожлантириш, янги 
асарларни тақдим қилиш, ёзувчиларни 
моддий рағбатлантириш, адабий нашрлар-
ни қўллаб-қувватлашдек хайрли ишларни 
амалга ошириш имконияти ошди. Мазкур 
қарор асосида Дўрмон ижод уйи ва Ёзув-
чилар уюшмаси поликлиникаси қайтадан 
таъмирланди. 2010 йилдан буён ҳар йили 
Дўрмон ижод уйида ёш ижодкорларнинг 
“Истеъдод мактаби” семинари ўтказила-
ди. 2018 йилдан бу семинарлар Жиззах 
вилоятининг Зомин туманида ўтказилади-
ган бўлди. Мана, 13 йилдан буён “Биринчи 
китобим” лойиҳаси асосида ёш ижодкор-
ларнинг сара асарлари “Ижод” фонди то-
монидан кўп нусхада чоп этилмоқда. 2020 
йилнинг январига келиб, ушбу лойи ҳа до-
ирасида 90 нафар ёш ижодкорнинг бирин-

чи китоби нашр қилинди. Ижодкор ёшлар 
клуби тузилди. Истиқлол йилларида сак-
киз нафар ижодкор “Ўзбекистон Қаҳрамо-
ни” деган юксак унвонга сазовор бўлди.

Ўзбекистон Ёзувчилар уюшмаси 
тузилганидан ҳозиргача жами 
ўн саккиз киши уюшмага раис-

лик қилди. Улар орасида Ҳамид Олимжон, 
Ойбек, Шароф Рашидов, Абдулла Қаҳҳор, 
Комил Яшин, Одил Ёқубов, Абдулла Ори-
пов, Муҳаммад Али сингари атоқли адиб, 
шоирлар бор. Бир неча йилдан бери Ёзув-
чилар уюшмасига Сирожиддин Саидов 
раҳбарлик  қилиб келмоқда.

Президент Шавкат Мирзиёев ташаббу-
си билан Ўзбекистон Ёзувчилар уюшмаси 
учун янги бино қуриб берилди. 2017 йил-
нинг 3 август куни давлат раҳбарининг юр-
тимиз ижодкор зиёлилари билан учрашуви 
бўлиб ўтди. Президентимизнинг 2017 йил 
8 апрелдаги “Алишер Навоий номидаги 
Ўзбекистон Миллий боғи ҳудудида “Адиб-
лар хиёбони” барпо этиш тўғрисида”ги 
қарорига асосан, муҳташам хиёбон бар-
по этилиб, ўнлаб ўзбек адабиёти намоян-
даларининг ҳайкаллари ўрнатилди. 2018 
йили “Ўзбекистон Ёзувчилар уюшмаси 
фаолиятини янада такомиллаштириш чо-
ра-тадбирлари тўғрисида” Ўзбекистон Рес-
публикаси Президентининг қарори қабул 
қилинди. Унга кўра, қатор дастурлар ишлаб 
чиқилиб, кўзда тутилган вазифалар юзаси-
дан кўламли ишлар амалга оширилди. Бу-
гунги кунда ижод аҳли Янги Ўзбекистонни 
қуриш ва Учинчи Ренессанс пойдеворини 
бунёд этишга муносиб ҳисса қўшмоқда.

Абдулҳаким Шаръий ЖУЗЖОНИЙ,
юридик фанлар доктори, 

профессор

ТошДУнинг журналистика фа-
культетида, дарсхоналар ва йўлак-
ларда, Сирдарё далаларининг 
ястанган пахтазорлари, узун эгат-
лари аро шеърий мушоиралари-
миз қизғин кечар, шеър айтмаган, 
шеър ўқимаган кунимиз ҳам, ту-
нимиз ҳам йўқ эди. Ана шундай 
кунларнинг бирида Абдулла акага 
Озод домла оқ йўл бериб сўз ёзган 
эканлар, шу сўз “Шарқ юлдузи”да 
босилган экан, деган гапни эшитиб 
қолиб, оромимиз йўқолди. Жур-
налнинг 1964 йилги ранги униқиб 
кетган 5-сонини то университет 
кутубхонасидан олиб ўқиб кўрма-
гунимизча тинчимадик. Унда “Оқ 
йўл, Абдуллажон!” деб сарлавҳа 
қўйилган домланинг сўзлари, Аб-
дулла аканинг ўсмирлик сурати 
ва бир туркум шеърлари босилган 
эди. “Мен нечун севаман Ўзбеки-
стонни” номли машҳур шеърни 
ҳам ўшанда ўқиганмиз. 

Ўзбекистон Ёзувчилар уюшма-
сининг Пушкин кўчаси 1-уйдаги 
биносидан журнал таҳририяти-
га биринчи қават ўнг қанотидан 
жой берилган эди. Биз бир гуруҳ 
ёш ижодкорлар, асосан, ҳаваскор 
шоир лар журналнинг наср бўли-
ми мудири вазифасида ишлайди-
ган Шукур ака, Шукур Холмир-
заевни кўргани келар эдик. Ўша 
пайтлар Шукур аканинг “Қадимий 
Бақтрия туп роғида” эссеси жур-
налда босилиб, анча-мунча овоза 
бўлган эди. Шукур ака сабаб мен 
кейин “Тошкент оқшоми” газета-
сига ишга жойлашганман. 

Журнал шу халқнинг бошига 
нима кўргулик-савдо, нимаики 
ёруғлик тушган бўлса, барчасини 
бирга баҳам кўрган, халқ қийнал-
са, қийналган, халқ севинса, хур-
санд бўлган. Шу сабабдан эл-улус 
орасида унинг обрў-эътибори ҳа-
миша баланд эди. 

Бир мисол келтирадиган бўлсак, 
сув танқислиги, дарёлар ва кўллар 
масаласи бугунги кунда, айниқ-
са, оламшумул муаммога айланди. 
80-йилларда Сибирь дарёларини 
Ўрта Осиёга буришдек номақбул ре-
жалар ҳам ўз-ўзидан барбод бўлгани 
ҳаммамизга маълум. Журналнинг 
50-йилларда чиққан сонларидан би-
рида босилган таниқли адиб, давлат 
ва жамоат арбоби Шароф Раши-
довнинг кенг кўламли “Сув йўли” 
номли катта очерки – пахта яккаҳо-

кимлиги, беҳуда исроф гар чилик ке-
лажакда катта экологик фожиаларга 
олиб келиши ҳақида огоҳлантириш 
бонгидай янграган эди. 

Собиқ мустабид тузумнинг 
ошкоралик деб аталмиш интиҳо 
даври журнал учун ҳам гўё уйғо-
ниш палласини бошлаб бергандай, 
ўша пайтлар шу вақтгача босилмай 
келинган муаммоли мақолалар, таъ-
қиқланган тарихий асарлар, айниқса, 
Қуръони Карим мазмуни таржима-
сининг йил давомида эълон қили-
ниши ижтимоий-маънавий ҳаётда 
катта воқеага айланган эди. Бироқ 
сиё сий-мафкуравий таназзулга юз 
тутган тузум иқтисодий таназ зулга 
ҳам учраган эдики, бу йўқчилик 
журналга ўз таъсирини ўтказмасдан 
қўймади. Лекин “Шарқ юлдузи” 
ҳамда “Звезда Востока” журналлари 
қандай ҳолат бўлмасин, ўз қиёфаси, 
ижтимоий бурчи ва масъулияти-
ни сақлаб қололди. Ўша мураккаб 
замонда журналга бош муҳаррир 
бўлган Ўзбекис тон халқ ёзувчиси 
Ўткир Ҳошимов ва таҳририят аъзо-
ларининг шижоати беҳад ибратли-
дир. Журнал саҳифаларида жуда кўп 
устозларимизнинг адабиётимизда 
воқеа бўлган муҳташам асарлари 
босилгани элимизнинг маънавий 
хазинасини бойитди, эртанги кунга 
ишончини мустаҳкамлади. 

Не бахтки, мен ҳам ўз камта-
рона ижодий фаолиятим давоми-
да ушбу нашрнинг меҳру эъти-
боридан баҳраманд бўлдим, илк 
шеърий туркумларим, достон ва 
таржималарим шу журнал саҳи-
фалари орқали ўқувчилар ҳукмига 
ҳавола этилди. 

Давлатимиз раҳбарининг “Ада-
биёт – халқнинг юраги” деган 
юксак даъвати халқ қалбининг 
ифодаси сифатида янграр экан, 
бугунги кенг кўламли ислоҳотлар 
ва янгиланишлар даврида “Шарқ 
юлдузи” – “Звезда Востока” нашр-
ларининг ҳам замон қўрғонини 
бунёд этиш жаб ҳа сида ўзининг 
муносиб ўрни бор. Салкам бир 
асрлик ёшга етган адабий-бади-
ий жаридаларимизнинг қадди 
баланд, қомати расо бўлсин, дей-
миз. Давлат миқёсидаги эътибор 
ва мавқеи янада юксалиб, ўқув-
чилари бундан ҳам зиёда бўлсин. 
Заҳматкаш ижодкорлар ва муал-
лифларга бахт-саодат тилар экан-
миз, толеъ юлдузингиз ҳамиша 
чарақлайверсин, деган эзгу нияти-
миз бор.

“Шарқ юлдузи” ва “Звезда Востока” жур-
налларининг ташкил этилганига 90 йил бўлди.  
Манбаларда 1931 йилдан чоп этила бошлангани 
расман қайд этилса-да, ушбу ойнома даставвал 
“Қурилиш”, 1946 йилдан эътиборан “Шарқ юлду-
зи” номини олган. Абдулла Қодирийнинг “Обид 
кетмон”, Чўлпоннинг “Кеча ва кундуз”,  Абдул-
ла Қаҳҳорнинг “Сароб” романлари, Ойбекнинг 
“Дилбар – давр қизи” достони, Усмон Носир, 
Фитрат, Элбек,  Ғафур Ғулом, Ҳамид Олимжон, 
Уйғун, Мақсуд Шайхзода ва Ғайратийнинг асар-
лари илк бор “Шарқ юлдузи”да нашр қилинган.

Журнал ижтимоий-сиёсий, маданий ва маъ-
навий ҳаётимизни ёритишда доим пешқадам, 
обрўли нашрлардан бири сифатида халқ меҳри-
ни қозонган. Бу нашр ўзбек зиёлилари, адабий 
жамоатчилик минбари сифатида жаҳон ва ўзбек 

адабиётининг янги намуналари билан бирга, 
ижтимоий ҳаётдаги мавжуд муаммоларни ҳам 
мунтазам ёритиб келмоқда. Ойбек домла “Шарқ 
юлдузи” номини берган бу журнал ўтган йиллар 
мобайнида қанчадан-қанча ёзувчи, шоирлари-
мизнинг янги асарларини ўқувчилар ҳукмига 
ҳавола этди. Айни пайтда эса, Ўзбекистонда 
яшаб, ижод қилаётган кўп лаб миллат вакилла-
рининг асарлари “Звезда Востока” журналида 
чоп этилмоқда. Отахон нашр саҳифаларидан 
ўрин олган шеърлар, ҳикоя, роман, қиссалар, 
пьесалар, ҳажвиялар ҳамда публицис тик мақо-
лалар ёш ижодкорлар учун ўзига хос мактаб ва-
зифасини ҳам ўтамоқда.

Мазкур адабий-бадиий, илмий, ижтимоий-сиё-
сий журнал ташкил этилганининг 90 йиллиги му-
носабати билан Ўзбекистон Ёзувчилар уюшмасида 
тадбир бўлиб ўтди. Ўзбекис тон Ёзувчилар уюш-
маси раиси Сирожиддин Саййид, “Шарқ юлдузи” 
ва “Звезда Востока” журналларининг бош муҳар-
рири Сирожиддин Рауф, Ўзбекистон халқ ёзувчи-
си Муҳаммад Али, таниқли шоир Абдулла Шер, 
“Жаҳон адабиёти” журнали бош муҳаррири Аҳ-
маджон Мелибоев ва бошқалар отахон нашрнинг 
деярли бир асрлик фаолияти ҳамда унинг адабиёт 
тарихида тутган ўрни ҳақида сўз юритишди.

Зулайҳо АҲМАДЖОНОВА

ÎÒÀÕÎÍ ÍÀØÐ 90 ¨ØÄÀ

Туркистонда 1895–1922-йиллар жадидчилик ҳаракатининг шаклланиши, 
синовларга бой фаолияти ва мағлубиятга учраган даври бўлганди. Маҳмуд-
хўжа Беҳбудий, Мунавварқори Абдурашидхонов, Абдулла Авлоний, Абду рауф 
Фитрат, Файзулла Хўжаев, Усмонхўжа, Пўлат Хўжаев,  Садриддин Айний, 
Ҳамза Ҳакимзода Ниёзий, Абдулҳамид Чўлпон, Исҳоқхон Ибрат, Бобоохун 
Салимов сингари зиёлилар бу ҳаракатнинг фидойилари эди. Уларнинг фао-
лияти натижасида жадид матбуоти шаклланиб, кенг кўламда тарқалган. 1918 
йил февралида Туркистон Мухторияти қонга ботирилгач, жадидлар ҳаракати 
кучли ўзгаришга учради. Шўро сиёсати билан муроса қилишни хоҳламаган 
жадидларнинг катта қисми миллий озодлик ҳаракатларида фаолият кўрса-
тишга ўтди, айримлари эса давлат идораларида иш бошлашга мажбур бўлди. 

“Темур тузуклари”дан: “Яна 
таж рибамдан ўтмишким, гарчи иш-
нинг қандай якунланиши тақдир 
пардаси орқасида яширин бўлса 
ҳам, ақли расо ва ҳушёр кишилар-
дан кенгашу тадбир истаб, фикрла-
рини билмоқ лозимдир... Маслаҳат-

чилар ва кенгаш аҳли йиғилганда, 
олдимиздаги ишларнинг яхши-ё-
мон, фойдаю зиён томонлари, улар-
ни амалга ошириш, оширмаслик 
ҳақида сўз очиб, (улардан) фикр 
сўрар эдим...”

Қуролли кучлар қошидаги Жа-
моатчилик кенгаши, Ёзувчилар 
уюшмаси билан ўзаро ҳамкор-
лик тўғрисида имзоланган Ме-
морандум ва бошқа кенгашлар 
– Соҳибқирон машваратларининг 

бугунги кўриниши, деб айта ола-
миз.

Халқ ва армия ўртасида ишонч-
ли кўприкка айланган ҳарбий-маъ-
мурий секторлар фаолиятида му-
айян ютуқлар кўзга ташланмоқда. 
Ушбу секторлар ташкил этилгани-
дан буён “Халқ ва армия – бир тану 
бир жондир” деган шиор остида 

ҳарбий инфратузилмаларни модер-
низация қилиш ва тўпланиб қолган 
ижтимоий муаммоларни ҳал этиш 
бўйича кенг кўламли ишлар амал-
га оширилди. Ҳарбий шаҳарчалар 
замонавий қиёфага эга бўлди, мод-
дий таъминот хизматлари янада та-
комиллашди. Ҳарбий хизматчилар 
оилаларини қулай ва шинам квар-
тиралар билан таъминлаш, ҳарбий 
хизматчиларнинг аёллари учун 
янги иш ўринлари яратиш, ҳарбий 

пенсионерни ишга жойлаштириш 
каби ишлар изчил йўлга қўйилди.

“Темур тузуклари”дан: “Си-
поҳий давлат хизматида экан, 
боқий ҳаётларини фоний дунё нақ-
ди учун аямаганликларининг ўзи 
ҳам инъом га ва моддий таъминотга 
лойиқлигини билдиради”. Булар-
нинг бариси улуғ Соҳибқирон сал-
танатида инсон, Ватан ҳимоячиси-
нинг қадри нақадар улуғланганини 
яққол кўрсатувчи мисоллардир.

Армиямиз униб-ўсиб келаётган 
ёш авлодни ватанпарварлик ва она 
юртга муҳаббат, миллий қадрият 
ва анъаналаримизга ҳурмат, шонли 
тарихимизни чуқур билиш руҳи-
да тарбиялаш борасидаги ишлар-
га фаол киришганини алоҳида 
қайд этиш жоиз. “Ватанпарвар” ва 
“Фахрийлар” сингари ташкилотлар, 
шунингдек, Мудофаа вазирлиги 
қошидаги Жамоатчилик кенгаши 
ёшларни ҳарбий-ватанпарварлик 
руҳида тарбиялашни янада кучай-
тириш ҳамда уларда фаол фуқаро-
лик позициясини шакллантириш 
бўйича ғоят зарур бўлган ишларни 
биргаликда давом эттирмоқда.

Ҳозирда йигитларимиз учун 
ҳарбий соҳада хизмат қилиш на-
фақат фахрли бурч, балки юксак 
шон-шарафга айланди. Бугун ар-
мияда хизмат қилишнинг нуфузи 
жуда баланд. Бугун ота-оналар ўз 
фарзандлари вояга етгач, Қуролли 
Кучларимиз сафларида хизмат қи-
лишини ният қилишмоқда. Чунки 
замонавий жанговар қуроллардан 
фойдаланишни мукаммал эгалла-
ган йигитларимиз миллатнинг, юрт-
нинг ифтихорига айланаётганини 
барчамиз кўриб турибмиз.

Байрам ва тантанали маросим-
лар барча халқлар томонидан ўз-
гача нуфуз ва кўтаринки ҳодиса 

сифатида нишонланиб келинади. 
Асрлар оша анъаналарнинг шакл-
шамо йили, феъл-атвори ўзгарса-да, 
аммо уларнинг мазмун-моҳияти 
ҳамон асл оҳангида сақланиб кела-
ётир. Биз ҳам Ватан ҳимоячиларига 
бағиш ланган умумхалқ шодиёна-
миз тарихига оид айрим маълумот-
ларни бир қур эсга оламиз. 

“Ўзбек тилининг изоҳли луға-
ти”да “жасорат” сўзи мардлик, 
қўрқмаслик, шижоат, қаҳрамонлик 
деган маъноларни ифодалаши кел-
тириб ўтилган. “Жасоратли” сўзи 
эса хавф-хатарлардан, қийинчилик-
лардан қўрқмайдиган, довюрак 
маъноларида келади. Изоҳли луғат-
да ушбу сўзнинг ботирлик, матонат-
лилик, мустаҳкамлик, қатъийлик, 
салобат, сабот, чидам каби маъно-
лари ҳам келтирилган. 

Халқ достонларида жанг майдо-
нида мислсиз қаҳрамонлик кўрсат-
ган жангчилар ўша ернинг ўзида 
тақдирланиб, уларнинг шарафига 
байрамона эҳтиромлар кўрсатил-
ган. “Қутадғу билиг”да жангларда 
матонат, қаҳрамонлик намуналари-
ни кўрсатган жангчиларни муносиб 
тақдирлаш қоидаларига жиддий эъ-
тибор берилган.

Мисоллардан кўринадики, Ва-
тан ҳимоячиси куни – улуғ байрам, 
мардлик ва жасорат тантанасидир. 
Чунки ботирлик ва ватанпарварлик 
ҳамма замонларда ҳам энг юқори 
мартаба саналган ва халқ орасида 
қизғин нишонланган. Яқинлашиб 
келаётган 14-январь – Ватан ҳимоя-
чилари куни байрами ҳам буюк 
аждодларимиз ва уларнинг мард ав-
лодлари шаънини шарафловчи кат-
та тант ана. 

Буни кўзида ўт чақнаб турган 
ҳар бир юртдошимиз чуқур англа-
моғи зарур!

Азиз НОРҚУЛОВ,
Бобур ЭЛМУРОДОВ 

МАРДЛИК ВА ЖАСОРАТ БАЙРАМИ
Бошланиши 1- саҳифада

АКАМДАН  ХАТ

Кўча тарафдан дарвозамизни кўзлаб 
келаётган почтачини кўрдим-у, ўқдай уч-
дим: ҳойнаҳой, армиядаги акамдан хат 
келтиряпти! Ичкарига  киришига ҳам йўл 
бермай жаранглатиб салом бердим-да, қў-
лидаги конвертни шартта олдим. Раҳматни 
чала-чулпа айтганча изимга қайтдим. 

– Суюнчи-и-и! Акамдан хат келди!!! 
Нонни энди тандирга ёпиштириб бўлган 

онамнинг ол юзлари баттар қизариб, чўғдай 
ловуллаб кетди. Қўлини енгчадан шошиб 
чиқариб, менга узатди.

– Вой айланай сендан, опке-чи! 
– Ийи, ўқишни билмайсиз-у?
–  Буёққа бер, қақажон, тек тур!
У шундай деб мактубни силаб-сийпалаб, 

сўнг бағрига бир босди-ю қайтариб берди. 
– Оч муни, бўлақол. Болажоним-ей, 

соғ-омонмикин ишқилиб...
Хатжилдни четидан ингичка йиртиб, 

икки букланган варақни суғуриб олароқ 
акамнинг жимжима ҳарфлари кўзимга ис-
сиқ кўриниб, юрагим бир ҳаприқиб кетди. 
Овозимга ҳаминқадар шира бериб, ҳижжа-
лаб ўқий бошладим: 

– “Соғинчли саломим қушдай қанот 
қоқиб, шамолдай эсиб етиб борсинки, ул 
сўлим қишлоғим Кунгайга...”

– Ўзим ўргилай шоир боламдан, соғин-
ган-да! – йиғламсиради онам.

– “Ул тераклари тиллабарг, атиргуллари 
қирмизи қадрдон ҳовлига ва ундаги ўшал 

атиргуллардан-да сулув севгилим... Гул-
шанга...”, дедим, охирги сўзда нафасим 
ичимга тушиб.

– А?..
– Гулшанга дебди.
– Шошма... Ҳим-м... бу... ҳалиги Анор 

холангнинг қизимасми? Тағин ўқи-чи?
– “Азизам, яхши юрибсанми? Хатингни 

олиб, қалбим...”

– Ҳай-ҳай, тўхта! Бу аниқ ўша 
қизга. Опанг бир ишора берув-
ди, парво қилмабман. Вой ичидан 
пишган болам-ей...

Онам тим қора қошларини хиёл 
чимирганча бир дам жим қолди.  

– Ая, Гулшан опа роса чиройли! – дедим 
ўзимча нимагадир ечим топгандай ва ич-и-
чимдан суюниб кетдим. – Ўшани оберамиз-
ми акамга?

– Оббо, сен маҳмаданага Худо берди-ю! 
Кўрамиз ҳали. Айтиб қўяй, бу – акангнинг 
сири, ҳеч кимга оғиз очмагин, бўптими?

– Хўп... 
– Шундоқ бўлсин. Уят бўлади-я! Энди 

манави хатни нима қилишни ўйлайлик. 
– Югуриб обориб берайми? – дедим тур-

ган жойимда кўча томонга юкиниб. 
– Тўхта, обориб бериш осон. Нима деб 

берасан? Рўпарангдан отаси чиқиб қолса 
борми! Менга қара, ҳозирча яшириб қўй. 
Йўқ, ўзимга берақол. Ҳали бирон нарса ўй-
лаб топармиз. Ноним куйиб кетмасин...

Онам бироз ўйчан бўлиб қолди, бироқ 
юзи кулиб турарди. Суюнган бўлса керак. 
Албатта-да, ахир, акам қишлоғимиздаги 
энг сулув қизни танлабди-ку! 

Онамнинг “уят бўлади” деган сўзла-
ридан кўнглимда бир кучли истиҳола уй-
ғонди-ю, мактуб тўғрисида қайтиб сўра-
ёлмадим. Лекин уни Гулшан опамга бериб 

қўйишни жуда-жуда истаётган эдим. 
Кечки пайт даладан қайтаётган опам  

ҳовлиқиб кириб келди. 
– Ая, қаранг, акамдан хат! Кимдир очиб, 

дарвозадан киришга ташлаб кетибди.
– Қаний-чи?
– Мана, кўринг, ўзи очиқ, уйимизнинг 

рақами билан номимизни бўяб ташлабди, 
ярамас! Ким қилди экан-а?

– Қайдам, кимга керак экан 
боламнинг хати...

Ғира-шира намозшом пай-
ти бўлса ҳам, онамнинг менга 
маъноли қараб қўйганларини 

илғадим. Номаълум бир кишини ўғри-
дан олиб айғоқчига солаётган опамни 

сигир соғишга юбориб, сирни ошкор қи-
лиш беадаблик эканини менга яна бир кар-
ра уқтириб қўйдилар.

Акамнинг номаси-
ни оқшом пайти, дас-
турхон устида жам 
бўлиб ўқидик. Бояги-
чалик чиройли гаплар 
бўлмаса ҳам, ҳар бири-
мизни сўраб, барчага 
бирма-бир салом йўл-
лабди. Ҳаммамизни 
соғинганини айтибди.

Бундай хатлар-
дан деярли ҳар ҳафта 
олиб турдик, жавоб 
йўллашда кўпинча 
ўзим “котиб”лик қи-
лардим. Акам бошқа 
бирон марта манзил-
ларни адаштирмади.

... Орадан кўп 
йиллар ўтиб ҳам, биз 
бу ҳақда қайтиб ҳеч 
гап лашмадик. Гул-
шан келинойим ҳам 
шу пайтгача оғиз оч-
маган... 

Ҳик
оя

ПОСБОН  БЎЛАЙИН  
ЎЗИМ

Бобомерос жон Ватан, айтай тилак, дил сўзим,
Бахтим нурга туташиб, сенда очилди кўзим.
Эл фаровон, дахлсиз, шириндир нону тузим,
Кундуз йўлдошим қуёш, тунда илҳақ юлдузим,
Шу жаннатий заминда осмон бўлайин ўзим.

Юртсеварлик қонимда, Широқнинг замонидан,
Ёвни титратган найза – Тўмарис камонидан.
Ер тишларди босқинчи, тиғ кўтарган онидан,
Спитамен, Мангуберди, АмирТемур шонидан
Алп аждодлар шаънига достон бўлайин ўзим.

Турон, Туркистон ери минг бор ёнган, таланган,
Шерюрак этган халқни қасос деган аланга.
Қаср, қўрғон девори  айланса-да ол рангга,
Ёруғ кунлар орзуси қувват берган жон, танга,
Танда қолган дард-ғамга дармон бўлайин ўзим.

Дилни тирнар номарднинг қиндан чиққан ханжари,
Сулҳ ва уруш, мол-дунё абадият жанжали.
Ногоҳ юртга бош суқди, ақидахўр жангари,
Армиям шиддатидан тутдай тўкилди бари,
Ғайри, душман аҳлига қалқон бўлайин ўзим.

Қудрат касб этди Ватан, кўз тикар етти иқлим, 
Қадим, навқирон юртда Париж меҳмон, сайёҳ Рим.
Ғаддорлар пайт пойлайди, бири лақма, бири жим,
Танҳо ахир, ер шари, кимга керак жанг, ажрим,
Инсоф ила бахт ортган карвон бўлайин ўзим.

Жасорат, адолат ҳам соф юракда ниш урар,
Қўшинлари бақувват хавф-душманга тиш урар,
Мудофаа билан мадад сафда жипс, қўш турар,
Тинчлик, осуда осмон шоирини жўштирар,
Соҳир, шеърсевар қалбга посбон бўлайин ўзим.

СИНОВ
Ташқарига бир қаранг, табиат тўнглаяпти,
Қишнинг асаби таранг, найзасин ўнглаяпти.

Осмон, офтобни тўсиб, келди туман, аёзи,
Бари жонзот жим писиб, осмонни тинглаяпти.

Қор, бўронли келар деб кезди бирам ваҳима,
Кўмири бўлмаганнинг юраги занглаяпти.

Оқлик ризқу покликдир, кўҳна заминга кўрпа,
Биз етказган озорнинг изларин ранглаяпти. 

Валломат одам зоти иккиланар ҳамма вақт, 
Ким ҳукмдор эканин қиш келиб англаяпти.

БУ КЕЧА
Юлдузлар чарақлар, кумушранг кеча,
Осмоннинг чиройи очиқ, муҳташам.
Туйғулар тўлишди, зиёлар ичра
Йиғилди суҳбатга сайёралар ҳам.

Очилди туйнуклар, мавзу, муддао:
“Арирми, Оймомо ҳуснидаги доғ?
Айтарми, таъбирин ердаги даҳо,
Сўзларми, юксакка интилган ул тоғ?

Қараймиз, қуйида ёғду-аксимиз,
Бу сирнинг маънисин кўрингиз баҳам.
Сизга ёқмасми ё шуъла-рақсимиз,
Қуёшни олқишлаб яшайсиз ҳар дам!?”

Бу азал илҳақлик, мушфиқ бир наво,
Қанийди сидирсам бу ҳадик, мунгни.
Кўргайман, ойга ҳам ҳаётни раво
Алқайман, ашъорлар берган ҳар тунни.

Оқшомлар ортидан келаверар кун,
Коинот қонуни тўкис, мукаммал.
Шунданми, табиат бетакрор, дуркун,
Мен тонгни ўйлайман ажаб шу маҳал. 

Юлдуз чаманидан кўзим қувнайди,
Кунсевар юрагим уйимга тортар.
Ҳайрат, хаёлимни ақлим қувлайди:
– Саволлар жавобин берар тонготар!

МАНГУ ҚЎШИҚ
Бир қўшиқ бор, садо қайтади,
Жарангидан эл, юрак уйғоқ.
Ботир жангдан омон қайтади,
Қалбда мангу муҳаббат, идрок.

Мард майдонга чиқар сўзидан,
Куч беради жонга қўшилиб.
У таралган эл қўбузидан,
Най куйлаган уни эшилиб.

Танни ердан кўкка кўтарган,
Муҳаббатни берган юракка.
Миллат уни юксак тутаркан,
Ва жойларкан қалқон кўкракка.

У аталур  Ватан – саждагоҳ,
Уни куйлаш шарафу шондир.
Юртин севган иймондан огоҳ,
Юртим она Ўзбекистондир!

     БОЛАЛИК
Баҳор эди. Ер ҳам уйғонган,
Қуёш кўкда турар жилмайиб.
Тоғ бўлай деб қирлар тўлғонган
Гулман, – дерди чечак улғайиб.

Шашт берарди анҳорга жилға,
Қимтинарди кўкка сабзалар.
Шодлик ҳамроҳ эди ҳар дилга,
Борлиқ гулга тўлган лаҳзалар.

Бола эдим – уйнинг  тойчоғи,
Онам, акам меҳридан асов.
Чорлар эди даштнинг қучоғи,
Катта сувдан ўтказар бир нов.

Боботутлар, кекса ўриклар
Елкасидан ястанар қишлоқ.
Оқ булутлар, қўнғир-тўриқлар
Кӯк юзида чопарлар улоқ.

Термулардим мовий гумбазга,
Кўрпа бўлган майсага ботиб.
Унутаман ўзим бир пасга 
Еллар эсар юзимни артиб.

Чучмомада кўклам кўрки бор,
Тиконлидир, кўҳлик бўтакўз.
Қоқигул ҳам нозик, диловор,
Йўқ, читирнинг таърифига сўз.

Хонқизини силамоқ керак,
Қанотини ёйса – мўъжиза.
Ўт-гиёҳлар ҳаётга тиргак,
Меҳр беринг, улар ожиза.

Болаликми бу ё соддалик,
Ёшлик бахти бўлмайди унут.
Табиатдан тафт олганман лек,
Илҳом берган онажон Ургут!

ҚОРДАГИ ҚЎШИҚЛАР
                          1
Чарақлаган қуёшда кўзни олар қор бугун,
Ҳар учқун ерга тушган юлдуздек жимирлайди.
Қарға учса, тўкилиб ялтироқ кумуш кукун,
Норози шох қорайиб, ғазабкор қимирлайди.

Қишни сипо қаршилар ҳатто дарахтнинг пўсти,
Кенгликни кенгайтириб, яшнар ёруғ сукунат.
Бунда улуғвор жимлик илоҳий нурнинг дўсти,
Юрагингнинг уриши жимликни бузар фақат.

Гўёки сахий фалак ёзмиш оппоқ дастурхон,
Ёзу кузги ҳосилга – минг турли неъмат учун.
Шудгорнинг қудратини чамалаб бободеҳқон
Шукрона айтар қорга бу қадар ҳиммат учун.

Қўзғалади бирпасда кечаги аччиқ аёз,
Жунжиккан каби сағал қуёш қизариб ботар.
Дарёдан кўтарилган буғ ҳайқириб беовоз,
Шом эгилиб осмондан чироқларни уйғотар.
                           2
Кўкдан пахта тўкилгандек этаклаб,
Ҳовлиларда пайдо бўлди оқ хирмон.
Узоқлардан қорқизини етаклаб
Янги йил ҳам йўлга чиқди биз томон.

Туни бўйи гуллар чизиб ойнага
Рассомликка даъво қилар дарчалар.
Меҳмон бўлиб кираман, дер хонага
Тоғдан тушиб келаётган арчалар.

“Қорбўрон”да ғолиб чиқар йигитлар,
Аччиғидан қизлар юзи лоладир.
“Кап-каттасиз!..” дея қилманг ўгитлар,
Қор қўйнида ҳамма бугун боладир.

Шу сабабли қорни суюб, ўйнаймиз
“Эрта” деган сўзга ишни биз юклаб.
“Яшаш гўзал!” деймиз, севиб тўймаймиз,
Севги сирин билмасак-да тузуклаб.

Гарчанд ҳали совуғи бор бу қорнинг,
Лекин чилла дўқ урса ҳам куламиз:
Қор остида яшаётган баҳорнинг
Овозини эшитгандек бўламиз.
                           3
Эзғилама этигинг билан,
Қўй, бечора бегуноҳ қорни,
Нима фойда, айт, ер чизгандан? – 
Биз йўқотдик, бой бердик борни.

ÌÌàíãó ëàμçààíãó ëàμçà

Суратда: (чапдан) атоқли адиблар Қайсин Қулиев, Омон Матжон, Шуҳрат, Ўлмас Умарбеков, Саид Аҳмад.

Топишди-ю баҳорда кўзлар,
Хўшлашмоқда қиш орасида.
Айтилмаган энг зарур сўзлар
Қолиб кетди тиш орасида.
  
Юзларимни тирнар изғирин.
Борай энди. Ортиқ нетаман?..
Сўнг бор ташлаб сенга кўз қирин,
Оқ дунёга сингиб кетаман.

                     * * *
Айтинг, нега мени қистайсиз,
Қуёш қўнган қизғиш йироқлар, 
Тунлардаги ёруғ чироқлар, 
Айтинг, сиз ҳам, гарчанд муздайсиз.

Нега мени чақириб ҳар вақт
Уфқлар томон кетган йўлларга:
“Шу йўлларда ҳалол қўлларга
Қушдек қўнар, – дейсиз, – улуғ бахт!”?

Мен сизларга қулоқ тутганча, 
Интиламан салкам бир аср,
Қурмасам-да сарою қаср,
Хушбўй излар қолдирдим анча...

Йўллар, йўллар – чанглар, гиёҳлар,
Йиллар, йиллар – кунлар, ҳафталар, 
Юрак расми тушган дафтарлар, 
Қанча кулги, кўзёшу оҳлар!

Шулар бари мен суйган олам,
Унда умрим сеҳрли камон,
Шу камондан мен уфқлар томон
Учаётган патли бир қалам!..

САНДОН ВА БОЛҒА
Баъзан мен болғаман, сен эса – сандон,
Гоҳ сандон менман-у, сен эса – болға;
Шу тахлит иккимиз, дўстгинам, Замон,
Тиришиб-тирмашиб борамиз олға.

Кечамни қолдириб туманли тунга,
Куласан эртамни “Гўзал эртак!” деб;
“Сажда қил, – дейсан сен, – фақат бугунга!
Ўшанда сеники ганжу зийнат, зеб”.

“Замонга боқ!” демиш, тўғри, донолар,
Лекин мен нодон-чи, кўкка боқаман.
Устимдан кулади сипо дарёлар:
Тескари сувман мен – Шарққа оқаман.

Ҳар гал йил бошида кўришиб Ерда,
Сен дейсан: “Бормисан, эй Шоир, ҳамон?”
Мен ҳам кулиб туриб, сўз дейман шеърда:
“Ҳамон юрибсанми имиллаб, Замон?!”

Шу тахлит яшашда этамиз давом
Иккала қадрдон – сандону болға.
Ҳайратда тикилар бизларга авом:
Судраб бир-бировни борамиз олға.

                       * * *
Эркин ҳаёт бўлиб ўртоғим,
Мактабимдан чиқдим сафарга.
Ўралишиб йўлга оёғим,
Келиб қолдим азим шаҳарга.

Йиллар ўтди. Шоирман. Бироқ
Ҳар тун менга бўлади меҳмон
Таржимаи ҳолдаги қишлоқ,
Юлдузлари куйлаган осмон.

       ҒАЗАЛ
Жон йиғлади бу кеча –
Қон йиғлади бу кеча.

Ишқ ичра хароб шаъну
Шон йиғлади бу кеча.

Оҳим зўридан лаҳза,
Он йиғлади бу кеча.

Додимга, тарих титраб,
Хон йиғлади бу кеча.

Дардимга саноқ топмай
Сон йиғлади бу кеча.

Ошиққа бўлолмай ризқ
Нон йиғлади бу кеча.

“Абдулло сомонму, оҳ!..” –
Дон йиғлади бу кеча.
      

           СОНЕТ
Бу кеч мен ким бўлдим, жоним, билмайман,
Қоқиниб чиройли оёқларингга,
Чайқалиб йиқилдим қучоқларингга,
Мен сени тиладим, яна тилайман.

Минг бора силадим, яна силайман
Бир чиқиб, бир чўкиб титроқларингга,
Яқинлаб бордим-у йироқларингга,
Аланга олдим мен, ёниб тинмайман.

Бу олов қошида ҳеч эрур бари,
Ҳеч эрур парилар мўъжизалари:
Бир тунлик умрда жаннатга етдим.

Исмимни унутдим, исмингдир исмим,
Жисмимни унутдим, жисмингдир жисмим,
Бир жонли бўсага айланиб кетдим.

             КЕРАК
Кимга машина-ю, кимга пул керак,
Кимга туя керак, кимга той керак,
Бойвучча чўрига пулдор қул керак,
Кичик амалдорга катта жой керак...

Қаранг, воҳ, “керак”нинг йўқ ҳеч адоғи!
Ҳатто шоирга ҳам бир “керак” керак:
Унга тўлин ойни кўргани чоғи –
Шилдираб юборган бир терак керак!



ТАНҚИД, АДАБИЁТШУНОСЛИК4 2023-yil 13-yanvar / № 1 (4712)2023-yil 13-yanvar / № 1 (4712) O‘ZBEKISTON ADABIYOTI VA SAN’ATI

Масалан, милоддан олдинги IV 
минг йилликда Месопотамия-
да давлат қурган шумерларнинг 

илоҳлари ҳақида маълумотлар сақланиб қол-
ган. Ўша давр ҳайкалтарошлари ясаган ҳо-
силдорлик худоси Нинхурсагнинг бош қисми 
шумер халқининг ижтимоий ҳаёти ҳақидаги 
тасаввурларимизга ойдинлик киритади. Ёки 
шу халқнинг айрим илоҳлари тасвири тим-
сол (эмблема) шаклида қабул қилинган ва 
узоқ асрлар давомида сақланган. Ана шу 
ҳайкалчалар ва тимсоллар ўзида тушунча-
ларни, бутун бир халқнинг дунёқарашини 
ифода этгани билан диққатни жалб қилади. 
Бадиий тафаккурнинг туғилиш жараёни эм-
блемалардан бошланганини ана шу омиллар 
исботлайди. Дунёнинг кўп халқлари мадани-
ятида ҳанузгача яшаб келаётган бу сингари 
тасвирлар орқали бутун бир халқлар ҳақида 
етарлича тасаввур ҳосил қила оламиз. Кўҳна 
Туронзаминдан топилган осори атиқаларда 
ҳам айнан юқоридаги тимсолларга мазмунан 
ҳамоҳанг бўлган буюмлар, тасвирлар ҳақи-
да ҳам шундай фикр юритиш мумкин. Жум-
ладан, сўнгги тош даврига оид Тешиктош 
(Сурхондарё вилояти) археология объекти-
дан топилган 9 ёшли қизчанинг қабрига тоғ 
эчкисининг шохлари доира шаклида териб 
қўйилган. Бу инсон мустьер маданиятига 
мансуб эканини  археолог А.П.Ок ладников 
аниқлаган эди.

Ўтган асрнинг 30-йилларида эчки шохла-
ри шунчаки қадимги инсониятнинг диний 
тасаввурлари натижасини ифодалаб қол-
масдан, инсоният идроки устунлигини, 
мантиқий режасини, бутун бошли олам 
ҳақидаги тасаввурларининг Белгиси (Знак) 
сифатида қаралганини тасдиқлайди. Ана шу 
тасаввурлар туфайли  ҳам Белгилар амалий 
томондан аниқ ва ягона мақсадга қаратилган 
бўлиб, қадимги аждодларнинг инсон ҳаёти 
ва табиат ҳақидаги теран фикр-қарашлари-
ни кейинги авлодларга етказишда ҳайкал-
тарошлар, мусаввирлар ва ҳунармандлар 
учун асосий вазифани бажарган. Тоғ эчкиси 
шохлари замиридаги тасаввур ва тушунча-
лар Марказий Осиёнинг қадимги халқлари 
дунёқараши билан умумийдир. Тоғ эчкиси 
шохлари умумтуркий уруғларнинг белгиси 
сифатида азалдан мавжуд. Бу ўринда Белги-
ни инсоният тафаккурининг кенг қамровли 
маҳсули деб қараш керак. Бу осори атиқа-
ларда ўзига хос шеърият (поэзия) бор. Кўҳна 
инсониятнинг қарашлари – том маънодаги 
шеъриятдир. Жумладан, Шарқдаги ёзувлар, 
юқорида айтганимиз Шумер ёзувларида-
ги ҳар бир алифбонинг шакли, шу нинг дек, 
Миср миххатларидаги алифбо кўринишлари 
ҳам Белгини ифода этади. Белгилар ахборот 
олиш, сақлаш ва бойитиш учун хизмат қи-
ладиган ягона тизимни ташкил этади, яъни 
биринчи навбатда, фалсафий нуқтаи назар-
дан билиш вазифасини бажаради. Биз тоғ 
эчкиси шохининг ўз даврида Белги сифатида 
қўлланганини инобатга олсак, санъатдаги ва 
адабиётшуносликдаги Белгилар тизимининг 
тарихи жуда узоқ эканини англаб етамиз. 
Ана шу Белгилар тизими фольклор ва ада-
биётда рамзий образларнинг пайдо бўлиши-
да муҳим асослардан бири сифатида хизмат 
қилган эди. Оламни англаш – бу инсоният-
нинг ибтидоий даврдаги шеъриятидир. Шеъ-

рият мавжуд экан, инсоният барҳаёт, шеъри-
ят – жонли ҳодиса!

Аммо рамз билан Белгилар тизими азал-
дан бир-бирига яқин тушунчалар, айни пай-
тда вазифадош бўлган эса-да, ке йин чалик 
улар ўртасида маълум фарқлар юз берган. 
Масалан, жаҳон маданияти тарихида байроқ 
дастлаб Худонинг ёки ҳукмдорнинг тимсоли 
бўлган эди. Халқ бу тимсолни олий ҳокими-
ятнинг муқаддас рамзи сифатида жангларга 
олиб борган.  Рамзлар умумтомонидан қабул 
қилинган тизим бўлиб, маълум бир халққа 
мансуб инсонлар бир-бири билан, жамият 
ва фазо билан мувофиқликда бўлганини ҳис 
қилганини англашимизга имкон беради. Шу 
боисдан ҳам рамзлар ҳаётий мазмунга эга 
воситалардир. Одамлар қадимдан бошлаб 
ҳозиргача рамзий маъно ташийдиган эм-
блемалар, байроқлар остида жон олиб жон 
берган. Бир мисол келтирамиз. Ҳукмдорлар, 
давлат бошлиқлари ҳузурига  кириш жойида 
туғ ўрнатилган. Моюн чур (VIII аср) битиг-
тошида хоқон Моюн чур халқини Тай билга 
тутуқ ўзига оғдириб олганини ва қул бўлиб, 
сарсон-саргардонликда яшаётганини ҳикоя 

қилади. Сўнгра Моюн чур халқига қара-
та, менга қайтиб келинглар, акс ҳолда ўлиб 
кетасизлар, деб огоҳлантиради. Моюн чур 
халқининг қайтиб келишини икки ой кутади, 
аммо халқ хоқонининг огоҳлантиришларига 
қулоқ солмай, қайтмагандан кейин “[Мен] 
саккизинчи ойнинг биринчи кунида лашкар 
тортай дедим. Туғ олға бошлади” (Моюн чур, 
17-сатр), дейди.  Лашкарга хоқон эмас, балки 
хоқонликнинг туғи олға бошловчи бўлгани 
анг лашилиб турибди. Туғ – хоқонлик рамзи. 
“Ики нанг бедутур бу баглар чави, елинда 
туғи, кўр, торунда ливи”. Яъни: икки нарса 
юксалтирар бу бекларнинг шон-шуҳратини, 
Кираверишда туғи, уйининг тўрида ноз-неъ-
матлари. “Олтун ёруғ” асарида ҳам туғ “Қу-
тадғу билиг”даги маъносида қўлланган. Бу 
рамзий образ “Ўғузнома” достонида Моюн 
чур битигтошидагидан ҳам янада ёрқинроқ 
кўринади: Кун туғ бўлсин, кўк – чодир. Қа-
димги туркларнинг ижтимоий-сиёсий ва 
ҳарбий ҳаётида туғ ёки байроқ рамзи кенг 
қўлланган. VII – VIII асрда Турк  хоқонлиги 
даврида байроқ ўзига хос тарзда бўлган – туғ-
нинг бош томонида бўри боши тас вири ўр-
натилган. Зотан, бўри боши тасвири қадимги 
туркларнинг ҳаётида  улкан ижтимоий вази-
фани бажарган. Қадимги туркий қавмлар ўз-
лари эгаллаган ҳудудларга бўри бошининг 
тасвирини ўрнатиб кетганлар.  “Ўғузнома” 
достонида бўри  Ўғуз хоқон лашкарининг 
олдига тушиб, уларга йўл кўрсатиб боради. 
Қадимдан ҳозиргача байроқ жанг пайтида 
қўшиннинг олдида борганидай, бўри  ҳам 
турк  лашкарига йўл бошловчи бўлиб хиз-
мат қилган. “Қўшиннинг  хизматида кўк 
тукли, кўк ёлли катта бир эркак бўри юриб 
бормоқда. У бўрининг ортидан бутун қўшин 
тизилишиб борар эди. Бир неча кунлардан 
сўнг кўк тукли, кўк ёлли эркак бўри тўхта-
ди”. Кўк бўрининг туғдаги тасвири ва маъ-
носи аслида кўҳна Хитой йилномаларидаги 
қадимги туркларнинг бўридан келиб чиққан-

лиги тўғрисидаги афсоналарнинг рамзларга 
айланган шаклидир. Инсоният тарихининг 
илк давридан бошлаб муҳим рамзлар бу сир-
ли оламда унинг мақсадларини тушуниш 
ва англашга хизмат қилган. Айрим туркий 
қабилалар туғининг юқори қисмида аждар 
тасвирланган эди. Яъни, туғ сопининг учига 
аждарнинг бронзадан ясалган калласи рам-
зи ва узун конуссимон “дум” маҳкамланган. 
Култегин битигтошининг тепа қисмида ўйиб 
солинган аждар тимсоли хоқонликнинг рам-
зи сифатида қўлланганини инобатга олсак, 
қадимги туркларнинг ижтимоий-сиё сий ҳа-
ётида тотемистик образларнинг мифологик 
мазмуни қанчалик катта вазифани бажар-
ганига гувоҳ бўламиз. Туркий қавмларнинг 
аждоди скиф ва сарматларнинг туғи ҳам қа-
димги турклардаги аждар тасвиридаги туғ 
билан деярли бир хил. 

Ана шу туғни Рим империяси ҳамда рус 
қўшинлари ўзларининг ҳарбий фаолиятига 
татбиқ қилганлар деган қарашлар мавжуд. 
Бу қарашларга далиллар етарлича топилади. 
Зотан, хун давлати ва турк хоқонлигининг 
хорижий давлатлар билан тарихий алоқала-

ри маълум. “Қутадғу билиг”да хоқонлик ва 
унинг куч-қудрати рамзи бўлган туғ тимсоли 
сўз магиясига асослангани асарда келтирил-
ган мисолдан маълум. Сўз магияси, эҳтимол-
ки, юқорида таъкидланган туғларнинг тур-
кий қавмлар ҳаётида пайдо бўлишида ҳам 
маълум вазифа бажарган. Инсоният ўз теран 
тафаккурини авлодларга қолдиришда рамзи-
ётларга ўраниб яшаган, рамзлар инсониятга 
ҳамма соҳада ҳамроҳ бўлган.  Зотан,  рамз,  
биринчи навбатда сўздир, сўз эса, рамздир. 
Бадиий тафаккурнинг илк маҳсули – мифо-
логик образлар, диний оқимлар ва уларнинг  
мазмун-моҳиятини ўзида ифода этган диний 
образлар ҳам рамзлардан холи бўлмаган. 
Ҳамма даврларда ҳам дин изчил равишда 
кенг ёйилган рамзлардан фойдаланган. Қа-
димги туркларда исломгача фаолиятда бўл-
ган буддавийлик, монийлик диний оқимлари 
рамзий образларга бой эди. Нафақат рамзий 
образлар, балки мазкур диний таълимот-
ларнинг ақидалари ҳам қадимги турклар 
ҳаётининг моҳиятини акс эттиради. Маса-
лан, “Олтун ёруғ”даги буддавийлик, “Мо-
нийларнинг тавбаномаси”даги  монийлик 
таълимотларида айнан шуларни кўришимиз 
мумкин. Ёки қадимги ҳиндлар милоддан 
олдинги иккинчи минг йилликда яратган 
Ведаларнинг қаҳрамонлари – илоҳлар ҳам 
рамзий образлар бўлиб, Туронзаминга ҳам 

ёйилган. “Авесто”даги айрим илоҳларнинг 
номлари бунга мисолдир, келгусида ана шу 
масалалар юзасидан ҳам кўп ишларни амал-
га ошириш лозим.

Кўряпмизки, туғнинг ва бўрининг 
турли шаклдаги тасвирлари қа-
димги туркларнинг сиёсий жара-

ёнлари билан яхлитлик касб этган. Шаклини 
ўзгартирган  ва ҳаётга татбиқ қилинган об-
разли рамзлардир. Қадимги турклар афсо-
наларидан ва мифологиясидан сиёсий, ма-
даний ҳаётга ўтган бўри, аждар суратлари 
бунинг ёрқин мисолидир.

Сўз магияси қадимги туркий, айни пайт да 
Шарқдаги барча ёзма ёдгорликларда рамзий 
образлар юзага келиши учун асос бўлган. 
Аслида ҳамма даврдаги адабий жараён-
да жонли нутқнинг ўзи узлуксиз магиядир. 
Шунинг учун ҳам ҳар қандай рамз ана шу 
узлуксиз магиянинг ичида яшайди.  Квинт-
эссенция мазмун-моҳиятига кўра сўз магия-
сига асосланган.  Зотан сўз магияси, рамзлар 
ва квинтэссенция бадиий матнда бир-бирини 
тўлдириб келади.  Сўз магияси рамзий образ-
ларни пайдо қилса, квинтэссенция рамзий 

образнинг муҳим, асосий, нозик маънолари-
ни юзага чиқаради. Ҳар учала ҳодиса ҳам сўз-
нинг теран маъносини, диққатни тортадиган 
моҳиятини ифода этади. Ўғуз хоқон ўғилла-
рининг исмлари бу жиҳатдан эътиборга мо-
лик. Қозоғис тоннинг Алмати шаҳрида 2021 
йили чоп этилган “Ўзбек адабиёти тарихи” 
дарслигимизнинг 1-жилдида “Ўғузнома” до-
стони таҳлилига қисман тўхталиб, Ўғузхонни 
дунёга келтирган онаси Ой хоқоннинг яра-
тувчилик вазифаси, бу дос тоннинг “Авесто” 
образлари ҳамда монийлик адабиёти билан 
боғлиқ жиҳатлари ҳақида ўз фикр-қарашла-
римизни илгари сурган эдик. Ўғуз хоқоннинг 
биринчи хотинидан туғилган ўғилларининг 
исмлари Кун, Ой, Юлдуз; иккинчи хотини-
дан туғилган ўғилларининг исмлари Кўк, 
Тоғ, Денгиз эди. Мана шу исмлар, биринчи 
навбатда, сўз магиясига асос ланган бўлиб, 
уларда қадимги туркларнинг олам яралиши, 
ибтидо ҳақидаги тасаввурлари ўз ифодасини 
топган. Шуни эътироф этиш керакки, Ўғуз 
хон ўғилларининг исмларидаги магик қудрат 
сўзларнинг моҳиятида яширинган. Айниқса, 
мазкур мифологик  исмлардаги олам қат-
ламларининг ифодаси магик маънони юзага 
чиқаради. Сўз магияси – адабий ҳодисадир. 
Мифологик исмлар жонли нутқ маҳсули 
бўлиб, Андрей Белийнинг сўзлари билан 
айтганда, “Жонли нутқ инсоният мавжуд-
лигининг шартидир. Мавжудлик шарти эса 
инсониятнинг квинтэссенция сидир. Мана 
шундай сўз остидаги ҳодисаларнинг бир-би-
рига узлуксиз боғлиқлиги азалдан сабабият-
лар талқинларининг натижасидир. Инсоният 
тараққиётининг илк босқичидаги ҳодисалар-
нинг сабабларини изоҳлаш фақат сўзнинг 
маҳсулидир”.  Юқорида қадимги  турклар 
ижтимоий-сиёсий ҳаётида ва қадимги туркий 
матнлардаги рамзий маъно фақат туғ рамзи-
да ифодаланиб қолмаган, балки жанговар 
исмлар ҳам рамзий образларнинг қадимги 
туркий ёдгорликлардаги бир туридир. Жан-

говар исм қадимги туркларда эр ат ибораси 
билан ифодаланади. Бу сингари исм жанг-
ларда қаҳрамонлик кўрсатган одамларга 
нисбатан қўлланган. Жумладан, Енисей ёзма 
ёдгорликлари туркумига кирувчи Уюк архан 
битигтошидаги қуйидаги исмга эътибор бе-
райлик: Эр атим Йаш Ақ баш бан – жанго-
вар исмим Ёш Оқ бошдир; Кемчик Жирғақ 
битигтошидан: Эр атим Йўла бан, эр арда-
мим куз сизима, алгин қағадашим сизим – 
Жанговар исмим Йўла (яъни чироқ, машъ-
ал)дир, жанговар фазилатим (бошқаларда) 
аҳён-аҳёнда (учрайди), сизларим, ҳамроҳла-
рим, қариндош ларим, сизларим. Бундай исм 
қўйишнинг намунасини “Алпомиш” досто-
нида Алпомишга қандай муносабат билан 
бу исми берилганида кўрамиз. “Етти ёши-
да ёйни кўтариб отгани учун Алпомиш алп 
атанди”. Эр ат қадимги туркларда мардлик, 
жасорат рамзини ифодалаганини битигтош-
лардаги исмлар далиллаб туради. Айни 
пайтда исм қўйишнинг бу рамзий ифодаси 
қадимги турклардаги удумлар билан боғлиқ 
экани ҳам аёнлашади.

Исмлардаги рамзийлик узлуксиз давом 
этиб келган. “Қутадғу билиг”даги Кунтуғди, 
Ойтўлди, Ўгдулмиш, Ўзғурмиш образлари-
даги рамзийлик қадимги турк давридан  Қо-
рахонийлар сулоласига ўтиб келган. Рамзлар 
узлуксиз ёки бир нуқтада тўхтаб қоладиган 
ҳодиса эмас. Рамзларнинг белгилар билан 
алоқадор томонларини, ҳар бир қадимги 
туркий ёдгорликлардаги рамзий образнинг 
маъносини талқин қилиш ва образлар ти-
зимини ишлаб чиқиш адабиётшунослар, 
файласуфларнинг келгусидаги вазифалари-
дан бири бўлиши керак. Айниқса, қадимги 
Миср илоҳларининг исмлари мазмунини 
талқин қилган француз олими ва драматурги 
Фабр-д’Оливэнинг тадқиқотларига ўхшаш 
ишларни амалга ошириш ўзбек адабиётшу-
носларининг, айниқса, мумтоз адабиёт мута-
хассисларининг вазифаларидан бири бўли-
ши керак. 

Рамзиётчилик ХIХ асрнинг сўнгги 
чорагида илк бор пайдо бўлганда 
санъатдаги янги оқимни, олдин-

гиларидан фарқли равишда, рамзиётчилик 
(символизм) деб таърифлаганлар. Бу модер-
низмдир. Рус модернизмида кўпроқ диққат-
га сазовор оқим рамзиётчилик бўлган. Рам-
зиётчи шоирлар ва файласуфлар оламнинг 
асосида моддий моҳиятни эмас, идеалистик 
моҳиятни кўрганлар. Зотан, сўз магияси ай-
нан идеал моҳиятга ишора қилади. Афлотун-
нинг нуқтаи назари бўйича талқин қилади-
ган бўлсак, атроф борлиқда ўша моҳиятнинг 
Белгилари, рамзлари мавжуд эди. Афло-
тун реалликни ғорга қиёслаб, ғорга реал, 
ҳақиқий оламнинг шуълалари ёки сояси ки-
ради, холос деган эди. 

Рамзиётчилик 70-йиллардан бошлаб ўз-
бек шеъриятини мазмунан ва шаклан ўз-
гартирганини таъкидлаш жоиз. Адабиёт-
шуносликнинг бугунги вазифаси талқин ва 
таҳлиллардаги эски анъаналардан воз кечиб, 
ана шу ўзгаришларнинг, янгиланиш ларнинг  
туб моҳиятини очиб беришдан иборат бўли-
ши керак.

Насимхон РАҲМОНОВ,
филология фанлари доктори, 

Ўзбекистон Миллий университети 
профессори

ҚАТРАДАГИ ОЛАМ

Бошланиши 1- саҳифада

Бойбўта Дўстқораев ўз 
соҳаси, яъни журналисти-
кага оид теран билимга эга 

олим, ўзига хос сабоқ бериш услуби 
билан толиби илмларнинг севимли 
устозига айланган маҳоратли пе-
дагог, ёшларни ҳамиша уйғоқ руҳ 
билан яшашга ундаган, ўзи ҳам 
доимо ижтимоий фаол, жонкуяр, 
фидойи, ҳалол олим-ижодкор эди. 
Журналистман деган киши борки, 
олимнинг сабоқларидан баҳраманд 
бўлган ёки нашр этилган рисола-
ларини, матбуотда эълон қилинган 
илмий мақолаларини ўқиган ёхуд 
Бойбўта домла ҳақидаги “риво-
ят”ларни эшитган. Бу инсон... ке-
линг, бошидан сўзлай қолайин.

1993 йилнинг авжи ёз паллала-
ри. Камина Тошкент деган муаз-
зам шаҳарга тоғалари етовида янги 
келган ўспирин. Келишдан мақсад 
эса аён – олий ўқув юртига кириш, 
талабалик орзуси. Мирзо Улуғбек 
номидаги Тошкент Давлат уни-

верситетига (ҳозирги Ўзбекистон 
Миллий университети) журна лис-
тика йўналиши бўйича ҳужжат-
ларни топширдик. Дастлаб ижодий 
имтиҳон, кейин тест синовлари 
бўлади. Кечагидай эсимда: ижодий 
имтиҳондан энг паст бални тўрт 
нафар шўрпешона олган. Улардан 
бири билан танишдим. Арслон Эш-
муродов деган йигит. Биз иккимиз 
дарё кўрмай этикларни ечганмиз. 
Паст бал олдик, энди ўқишга кирол-
маймиз, деб элдан бурун аза очиб 
қўйдик, ҳисоб. Тошкентга олиб 
келган катталаримиз, Худо хоҳласа, 
тестдан энг юқори баҳоларни олиб, 
икковинг ҳам ўқишга кириб кета-
сан, деб бизни юпатган бўлишади. 
Бироқ киришимизга уларнинг ўз-
лари ҳам ишонмайди. Тангрининг 
неъмати бўлиб чиндан ҳам юқори 
баллар билан ўқишга кириб кетдик. 

Талабалик ҳаётимиз бошланди. 
Талабалик – олтин даврим, дейишади. 
Асло муболаға йўқ бу гапда. Чиндан 

ҳам олтин. Бу даврнинг менга бер-
ган неъматларини санаб адоғига ета 
олмайман. Энг асосийси – устоз лар. 
Анвар Шомақсудов, Анвар Каримов, 
Сайди Умиров, Ҳамидулла Акбаров, 
Бойбўта Дўстқораев, Омонулла Ма-
даев... беҳисоб шукр, улар кўп. Ҳам-
масининг ижодимизда ва ҳаётимизда 
тутган ўринлари беқиёс. Ростини ай-

тишим керак, мен ўқишга келгунимга 
қадар бу устозларни деярли билма-
ганман. Унда-мунда газета-журнал 
саҳифаларида уларнинг чиқишлари-
ни ўқиганимни, ойнаи жаҳонда кўр-
ганимни ҳисобга олмасак, албатта. 
Ўқиш мобайнида устозлар билан дўст 
бўлиб кетдик. Айниқса, Бойбўта ака 
гўё бизнинг тенгдош, курсдош дўсти-
миз эди. Талабаларнинг камтаргина 
йиғин-дастурхонларими, ё нимадир 
сабаб тоғу тошларга саёҳатми, талаба 
дўстларимизнинг тўй-томошаларими, 
аксарият ҳолларда, домла иштирок 
этарди. Шу хислату фазилатидан дом-
ланинг нечоғли хокисор, одамохун ин-
сон эканини билиш қийин эмасди. 

Бойбўта домла қаттиққўл 
эмас, талабани ҳадеб 
тергайвермас эди. Кел-

дингми-қолдингми ҳам демасди, 
бироқ талабалар унинг сабоқларига 
ошиқарди. Мен ҳам домланинг би-
рор дарсини ўтказиб юборганим-
ни эслай олмайман. Маҳмудхўжа 

Беҳбудий, Мунавварқори, Абдулла 
Авлоний, Убайдулла Асадуллахў-
жа, Абдулла Қодирий, Абдулҳамид 
Сулаймон Чўлпон, Исмоил Обидий 
каби адабиёт ва матбуотимиз дарға-
лари ҳақида ҳали ҳеч қаерда эълон 
қилинмаган маълумотларни дастлаб 
Бойбўта домладан олдик. “Хуршид”, 
“Садои Туркистон”, “Самарқанд”, 

“Ойина” “Бухорои шариф”, “Ту-
рон”, “Садои Фарғона” каби газе-
та-журналлар ҳамда биринчи жа-
дидлар нашри – “Тараққий” ҳақида 
энг қимматли маълумотлардан ха-
бардор этган ҳам Бойбўта домла. 

Устознинг сабоқлари бар-
чамизни миллатпарвар, 
ватанпарварга айлантириб 

қўйди, десам муболаға бўлмайди. 
Унинг Ватан озодлиги, миллат тарбия-
си борасидаги жадид боболаримиз-
нинг ўзига хос ҳаракатлари ва улар-
нинг аянчли қисмати ҳақида минг бир 
армону алам билан сўзлаганлари тош 
қотган дилларни ҳам ўртаб юборар-
ди. Баъзи тарихий далилларни айтиб 
туриб, домланинг кўзида ёш кўрин-
ганига неча бор гувоҳ бўлганман. Ҳа, 
уларнинг ғаму аламларини, изтиробу 
андуҳларини тушуниш мумкин эди. 
Давлатимиз мустақиллиги тарихни 
чуқур ўрганишга имкон бераётгани 
хусусида кўп сўзлаган. Бироқ ўрга-
нишларимиз бундай паст суръатларда 

бориши ниҳоятда ёмон, дерди. Кейин 
бизга сизлар олим бўлишга астойдил 
интилиб, яқин ўтмишимиздаги маъ-
рифатпарвар боболаримиз тарихини 
ўрганиб, тадқиқотларингиз билан 
халқимизни таништиришларинг за-
рур, деб кўп бора айтган. 

Шу фидойи устоздан беш йил таъ-
лим олдик. Менга “Ўзбек матбуоти 
ривожида “Ҳақиқат” журналининг 
ўрни” мавзусида диплом иши бер-
ди. Ўзи диплом иши раҳбари бўлди. 
Эсимда, журнални ўрганиш учун 
Алишер Навоий номидаги кутубхона 
ходимларидан нусха олишга рухсат 
сўрагандим. Улар аввалига кўнмай, 
кейин Бойбўта домланинг шогирди 
бўлганим учун менга ёрдам бериш-
ганди. Журнал ҳақида икки оғиз. 
“Ҳақиқат” — диний, адабий, ижти-
моий журнал. Журнал нашри жадид-
лар ташаббуси билан 1922 йилда йўл-
га қўйилган.  Афсус, икки сони чиқиб 
тўхтаб қолган, аниқроғи, тўхтатиб 
қўйилган. “Динсиз жамият, жамият-
сиз дин йўқдир...” – бу журнал ижод-
корларнинг шиори эди. “Ҳуррият” 
газетасининг 1997 йилги сонларидан 
бирида Чўлпоннинг шу журналда эъ-
лон қилинган “Кишан” шеърини бил-
ганимча шарҳлаб нашр қилдирган 
эдим. Архивимда журналнинг бугун-
ги алифбога ўтказилган тўлиқ шакли 
турибди. Диплом ишимдан бир нус-
хани ҳам олиб қўйибман. Бойбўта 
домла: илмий ишни давом эттиргин, 
деб бир неча марта айтдилар. Аммо 
менинг илм қилиш – игна билан қу-
дуқ қазишга бўйним ёр бермади. 

Кейинчалик филология фанлари док-
тори Баҳодир Каримов ҳам ҳали кеч 
эмас, шу илмий ишни амалга ошириб 
қўйсангиз яхши бўларди, деб айтди. 
Бироқ мен ҳали ҳам устозларнинг 
тавсияларини амалга оширолганим 
йўқ. Домла Дўстқораев ҳақида хоти-
ра ёзиш давомида яна шу ҳолатлар 
эсимга тушди. Бу хайрли ишни ўша 
пайтда давом эттириб, охирига етка-
зиб қўймаганимга афсусландим... 

Ишонаман, ҳали ҳаёти-
ни илмга бағишлаш ис-
тагидаги ёшлар устоз 

олимнинг миллий матбуот тарихи 
ва унинг етук намояндалари – Маҳ-
мудхўжа Беҳбудий, Мунавварқори, 
Абдулла Авлоний, Абдулҳамид Су-
лаймон Чўлпон, Абдурауф Фитрат, 
Ҳожи Муин, Убайдулла Асадуллахў-
жа, Саидризо Ализода сингари маъ-
рифатпарвар миллий зиёлиларнинг 
журналистик фаолияти ҳақида ёзган 
илмий рисола ва мақолаларини чуқур 
тадқиқ-таҳлил этишади. Шунингдек, 
домланинг охирига етмаган илмий 
фаолиятини давом эттирадилар.

Таниқли олим, публицист, фило-
логия фанлари номзоди, доцент, Ўз-
бекистонда хизмат кўрсатган ёшлар 
мураббийси, “Олтин қалам” миллий 
мукофоти совриндори, Ўзбекистон 
Ёзувчилар уюшмаси аъзоси Бой-
бўта Дўстқораев ҳақида айтадиган, 
ёзадиган гапларим жуда кўп. Аллоҳ 
хоҳласа, мавриди билан ҳикоя қи-
либ бераман.

Ғайрат МАЖИД

ИБРАТЛИ САБОҚЛАР
Устоз Бойбўта Дўстқораевни хотирлаб

Ижод жуда қизиқ ҳодиса. Ажаб, кимдир 
ҳақида ёзишни бош лашинг ҳамоно негадир 
ўзинг гувоҳ бўлган воқеалар, суҳбатлар ёдинг-
га тушаверади. Ўйлаб қоласан, ахир, мен 
ўзим ҳақимда эмас, бошқа бир киши тўғриси-
да ёзишни мақсад қилган эдим-ку. Эҳ, энди бу 
ёғи нима бўлади. Ўқиганлар ҳам киноя билан, 
мавлоно, сиз қаҳрамонингизни мақтайсизми 
ёхуд ўзингизни, демасмикин. Биров ҳақида 
ёзишнинг бошқа усули ҳам йўқ-да, қурғур. 
Майли, биз ёзаверамиз. Баҳосини сиз, азиз ўқувчи, берасиз. Ёдга 
олмоқчи бўлганим, исм-шарифи катта ҳарфлар билан ёзишга 
арзийдиган инсон – Бойбўта Дўстқораев. 



– Айтинг-чи, нима учун қўриқхона мавзу-
си сизни қизиқтириб қолди?

– Менингча, бугунги кундаги асосий вазифа-
ларимиздан бири мамлакатимизнинг гўзал та-
биати, инсон қадами етмаган ажойиб  гўшалари, 
экотуризмни ривожлантириш, атроф-муҳитни 

асраб-авайлаш, табиий бойликла-
римизни, ҳайвонот оламини ҳимоя 
қилишдир. Сериалда ҳар бир воқеа 
ечими замирида эзгу мақсад, юк-

сак инсоний хислатлар тараннум эти-
лади, ҳалоллик, ҳар қандай шароитда 
ҳам маслагига содиқ қолиш, инсон ва 
табиат уйғунлиги каби эзгу ғоялар ил-
гари  сурилади. 

Қаҳрамонларимиз қўриқхонада 
бўлаётган ноқонуний ишлар оқибатида 
табиатга етказилаётган зарарларнинг 
олдини олиш йўлидаги қийинчи лик-
ларни енгиш баробарида, турмушда 
учрайдиган турли муам мо ларни ҳал 
этиш лари сериалда акс этади. 

Қаҳрамонлар ўз бахтини излайди, 
курашади, топади, баъзан эса йўқота-
ди. Муаммоларни босиқлик билан ҳал 
қилади. Энг қийин дақиқаларда ҳам ва-
зиятдан чиқиб кетишга уринади. Асар-
да, асосан, ҳақ ва ноҳақлик, табиатга 
муҳаб бат, касбга фидойилик, инсоний фазилат-
лар, меҳр-оқибат, яхшилик, андиша, фарзандлар 
тарбияси ва оилага садоқат каби фазилатлар  
тараннум этилади. Бош қаҳрамон Усмон усто-
зининг тавсияси билан унинг дўсти Нозим ака 
фаолият олиб бораётган тоғли ҳудудларни ўз 
ичига олган қўриқхонага амалиёт ўташга кела-
ди. Ана шу йигит дуч келган воқеалар асосида 
сценарий сюжети ривожланади. 

– Ушбу сериал ўнта бўлимдан иборат но-
веллалар туркумидан ташкил топган. Бу-
нинг сабаби нимада?

– Сабаби оддий. Ҳар бир бўлим алоҳида ном-
ланиб, шу бўлимда акс этган воқеликнинг маз-
мунига дахлдор. Биринчи бўлим “Дарахтнинг 
ҳам жони бор” деб номланади. Чунки бу бў-
лимда браконьерлар тўдабошиси Эркин мебел-
чилардан ёнғоқ ва арча дарахтларига буюртма 
олади. Ҳамтовоқлари билан дарахтларни яши-
ринча кесиб, машинага ортишади. Шунда Эр-
киннинг оёғини дарахт босиб қолади... Хуллас, 
асосий воқеа дарахт билан боғлиқ кечади.

“Булоқ” деб номланган иккинчи бўлим 
қўриқхона ҳудудида энди кўз очган булоқ билан 

боғлиқ воқеалардан бошланади. “Тоғ лочини”, 
“Олтин васвасаси”, “Она бўри”, “Улфатлар”, 
“Қопқон”, “Дайди ўқ”, “Кўприк”, “Кийик ови” 
каби новеллалар номи ҳам унда тасвирланган 
воқеаларга боғлиқ. Ижодий гуруҳимиз имкон 
қадар мавжуд воқеликни ҳаққоний кўрсатиш, 
ҳар бир актёр ўзига топширилган ролни ишо-
нарли бажариши учун бор имкониятини ишга 
солди. Лекин биз буни қанчалар уддалаганимиз-
га томошабин баҳо беради, албатта. 

– Ижодий гуруҳ ҳамда актёрлар ансамбли-
га ҳам тўхталиб ўтсангиз. 

– Олдиндан айтишим жоизки, ижодий гу-
руҳимиз ўз ишини севадиган санъаткорлардан 
ташкил топган. Аввало, саҳналаштирувчи опе-
раторлар Аваз Искандаров ва Шокир Мирза-
нов ҳамда саҳналаштирувчи рассом Шуҳрат 
Хушвақтовнинг меҳнатларини эътироф этишни 
истардим. Таниқли бастакор Ойдин Абдуллаева 
ёзган мусиқа сериал воқеалари ва қаҳрамонлар 
характерига жуда мос. Шунингдек, овоз режис-
сёри Алишер Маҳмудов, монтаж режиссёри На-
жот Қосимов ва бошқа ижодкорларнинг меҳна-
ти сериалнинг таъсирчанлигини таъминлашда 
муҳим аҳамият касб этди. 

Образлар ҳаққонийлигини таъминлашда 
Бахтиёр Мусаев, Тамара Ҳазратқулова, Отабек 
Шарипов, Нилуфар Аҳмаджонова, Маҳмуджон 
Анваржонов, Роҳат Мўйдинова, Жўрабек Ар-
зиев, Аваз Қодиров, Феруза Мустаева, Нодира 
Маҳмудова каби актёрлар маҳоратларини на-
мойиш этишди.

Суҳбатдош: Гулчеҳра УМАРОВА 

“ҚЎРИҚХОНА”ДА НИМА ГАП?

Бугунги кунда Ўзбекистон телевидениесининг давлат ва нодавлат каналларида 
кўп лаб ижодкорларнинг турли мавзу ва савиядаги сериаллари намойиш этилмоқда. 
Айтиш жоизки, аксарият сериаллар ишқ-муҳаббат, оилага, дўстликка хиёнат каби 
маиший мавзулар атрофида чекланиб қолмоқда. Тўғри, баъзи сериалларда ижтимоий 
йўналишдаги масалалар атрофида фикр юритишга интилиш бор. Таниқли ижодкор 
Моҳигул Ҳамроева ва Саодат Муродова сценарийси асосида суратга олинган “Қўриқхо-
на” сериалида аксарият миллий сериаллардан фарқли ўлароқ, қўриқхона нозирларининг 
фаолияти ҳақида ҳикоя қилинади. Мавзу жиҳатдан янгилик бўлгани боис ушбу сериал 
режиссёри Моҳигул Ҳамроевага бир неча савол билан мурожаат қилдик.

Сериал қаҳрамонлари икки тоифага 
бўлинади: Ҳақни таниганлар ва тани-
маганларга. Хумора – Зуля Боситов-
на, Умид (Шоҳруҳ Ҳамдамов), унинг 
опаси Гулчеҳра, поччаси Ботир (Рих-
ситилла Абдуллаев), Зулянинг отаси 
Толя, шогирди Дора – Дилдора, врач, 
профессор Азим Шарипович ва бо-
шқалар биринчи, яъни Ҳақни танима-
ганлар тоифасига мансуб, улар ҳавои 
нафс тўрига тушадилар. 

Хитойлик файласуф Конфуций: 
“Агар ерда ёмонлик кўрсанг, кўкка 
эмас, қалбингга боқ”, дейди. Чунки ях-
шиликни ҳам, ёмонликни ҳам одамлар 
содир этади. Агар Ер юзида рўй бера-
ётган айрим воқеаларга назар солсак, 
одамларда ахлоқ меъёрлари бузила-
ётганини, нафсга ружу қўйилаётгани-
ни, фаҳш ишларга эрк берилаётгани-
ни, бир сўз билан айтганда, инсоний 
туйғулардан кўра, ҳайвоний майллар 
устун келиб, нодонлик авж олганини 
кўрамиз. Зуля билан Умиднинг хат-
ти-ҳаракати, тутган ишларида шунга 
ишора бор. Бу тутумлар ижтимоий му-
аммога айланган. Зуля ўз тутуми билан 
кўплаб оилаларни пароканда қилиб, 
уларнинг мол-мулкини, уй-жойини ўз-
лаштириб, кафангадо қилса, Умид ўз 
ибратли хонадонини хонавайрон қи-
либ, ота-онасининг ўлимига сабабчи 
бўлади. Бу қилмишлари учун уларнинг 
жазоланишлари, яъни Зулянинг са-
ратон касалига йўлиқиши, Умиднинг 
қамалиши, у ерда хўрланиши, бу хўр-
ланиш кейинчалик ҳам давом этиши 
томошабиннинг кўзини очади. Бу жа-
раёнлар сериалнинг биринчи қисмига 

тегишли. Лекин воқеа- ҳодисалар бу 
билан чекланмайди. Бу ҳолат Умид-
нинг опаси Гулчеҳра орқали томоша-
бинга етказилади. Зеро, Гулчеҳранинг 
ҳар бир қилмиши, шафқатсизлиги 
томошабинда унга нисбатан нафрат 
уйғотади. Бу нафрат, ўз навбатида, ки-
шида катарсис ҳолатни юзага келти-
риб, руҳини поклайди. Мазкур жараён 
сериалнинг ибратли эканини, унда ин-
сонпарварлик ғоялари улуғланишини 
кўрсатади. Гулчеҳра мақсадига эриш-
гач, қарғишга дучор бўлиб кўп ўтмай 
ёруғ дунёни тарк этади. Бу қисмат та-
свирида ҳам катта ҳаётий ибрат бор.

Иккинчи қисмда Зуля фаолияти-
нинг кўлами кенгаяди, яъни у зино 
билан чекланмай, ҳасад, бахиллик, 
манманлик, ёлғончилик каби иллат-
ларнинг урчишига ҳисса қўша бош-
лайди. Демак, сериалда замонавий 
муаммо кўтарилган, яъни ижтимоий 
иллатлар акс эттирилган. Сериалда 
Ҳақни танимаганларнинг типик кўри-
ниши Зулянинг отаси Толя ва Ботир 
тимсолида намоён бўлади.

Аслида одамни бошқа жонзот-
лардан фарқлантирувчи белги унинг 
инсоний фазилатлари: раҳм-шафқат, 
саховат ва карамдир. Шундай руҳ ин-
сонни маънавий камолотга етказади. 
Сериалда шу каби инсонлар сиймоси 
ҳам инкишоф қилинган. Булар Умид-
нинг онаси Азиза она, опалари Гулно-
ра (Райҳон Уласенова), Шоира (Ойхон 
Ифорзода), ўртоғи Сарвар, хотини Ни-
гора, Азизнинг онаси Ҳожи она (Саида 
Раметова). Улар ўз хатти-ҳаракати, ту-
тумлари билан қалбимизга кириб бо-

ради ва руҳимизни инсоний фазилат-
лар билан бойитади. Не ажабки, улар 
жоҳиллар – инсонийлик қиёфасини 
йўқотганлар томонидан азобланади, 
лекин бундан нолишмайди, буни Ал-
лоҳнинг синови сифатида қабул қилиб, 
жоҳиллар қисматини Яратганга топ-
ширади. Жоҳилларнинг аянчли аҳвол-
га тушганлари яхшилар учун таскин, 
ёмонлар учун эса огоҳлантиришдир. 
Сериалда бугунги куннинг долзарб 
масаласи бўлган одам савдосининг та-
свирлангани асарнинг ижтимоий аҳа-
миятини оширган. 

Бироқ сериал кўпгина ютуқларга 
эга бўлганига қарамай, 
эътирозли ўринлари ҳам 
бор. Бу айрим ўринлар-
да меъёрнинг бузилишида кўрина-
ди. Гулноранинг имонсиз эри Ботир 
ёлғонлари, боқимандалик ҳолатлари 
билан уни кўп ранжитади, азоблайди. 
Гулнора бошидан катта ташвишларни 
кечириб, минг азобда яшаб юрганда, 
укаси Умид Сарвар кўмагида юртига 
қайтади. Эрининг беҳисоб ёмонликла-
рига қарамай, уни кечиради. Бу яхши-
ликни томошабин қабул қилолмайди. 
Негаки, бу ерда яхшиликнинг меъёри 
бузилган. Сабаби, биринчидан, имон-
сиз одам ўз манфаатисиз бирор ишга 
қўл урмайди. Иккинчидан, ҳазрат Али-
шер Навоий айтганларидек, ёмонларга 
марҳамат ва яхшилик қилиш яхшилар-
га зарар ва алам келтиради. 

Маълумки, сериалнинг биринчи 
қисмида Гулнора эри билан маслаҳат-
лашган ҳолда бечораҳол оиланинг 
туғилажак фарзандини пул эвазига 
уларга беришга кўндиради. Болани 
олиб келишгач, Гулнора бир ой ўт-
масдан болага қарамай қўяди. Йиғи-
сига чидай олмаган эри гўдакни 
ота-онасига элитиб беради. Хориждан 
келганда ўзи бировга ёрдам қўлини чў-
зишга имкони йўқлигига қарамай, ўша 
оилага нарсалар олиб, кўргани боради, 
бунинг устига пул ҳам бериб, болани 
кўриб туришга имкон беришни сўрай-
ди. Бу ҳолат ҳам ҳаёт ҳақиқатига зид 
ва ишончсиз, чунки далилланмаган. 
Шунингдек, Умид шунча қийинчилик-
лардан кейин ҳаёти изига тушганда, 
қотиллик қилишга аҳд қилиши, бунга 
Азизни ҳам тортиши мантиқсизлик-
дир. 

“Бадиий адабиёт катта йўлга қў-
йил ган кўзгу, унда ҳар ким ўз қиёфа-
сини кўради”, деган эди машҳур адиб 
Стендаль. Ушбу сериал ҳам биз тилга 
олган камчиликларга қарамай, шундай 
вазифани ўтайди. Унинг маънавий, 
ахлоқий ва ижтимоий аҳамияти шун-
да. 

Ҳакимжон КАРИМОВ,
филология фанлари доктори, 

профессор 

ҲАҚНИ ТАНИГАН ВА
 ТАНИМАГАНЛАР ҚИСМАТИ

Телевидение орқали намойиш этилган “Бахт овчиси” сериали 
ярим йил давомида кўпчилик мухлисларнинг диққат-эътиборини 
жалб этди. Хўш, бунинг сабаби нимада? Аввало, бу сериалда ижтимо-
ий муаммолар ўрганилади ва инсонпарварлик ғоялари улуғланади. 
Шунингдек, воқеалар ахлоқий, ибратли мазмунга эга. Бу сифатлар 
сценарий муаллифи Гўзал Муҳамедова томонидан теран ҳис этилиб, 
воқелик образлар воситасида акс эттирилган. Қолаверса, сериалга 
жалб қилинган актёрлар ўз ролларини ижро этишда ғояни сўзда эмас, 
ҳаракатда кўрсатиб беришган.

С.Юсупов 1983 йили Фарғона шаҳрида 
таваллуд топди. Отаси, Ўзбекистон халқ 
артисти Муҳаммадсоли Юсупов ўғлининг 
ижодкор бўлишини орзу қиларди. Шу боис 
Сарварнинг мусиқий таълим олишига ҳар 
томонлама шароит яратиб берди. 2002 йили 
Фарғона давлат санъат билим юртини фор-
тепиано мутахассислиги бўйича, 2006 йили 
Ўзбекистон давлат консерваториясининг 
бакалавр босқичини тугатган С.Юсупов 
магистратура босқичида бастакорлик санъ-
ати мутахассислиги бўйича таълим олди. 
Бастакорлик сирларини атоқли ижодкорлар 
Фарҳод Алимов ҳамда Мустафо Бафоевдан 
ўрганди. 

Сарвар табиатан нозиктаъб, хушфеъл, 
тарбия кўрган йигит эди. Ёзган асарлари-
нинг аксариятида лирик образлар етакчи. 
Консерваториянинг биринчи босқичида 
ўқиб юрган пайтида фикр олиш учун мен-
га асарларидан бир нечтасини чалиб бер-
ди. Ижрони тинглар эканман, машҳур по-
ляк композитори Ф.Шопеннинг ижодига 
ихлоси баланд экан, деган фикр хаёлимдан 
ўтди. Негаки, Шопен ижодига хос бўлган 

мусиқий-образли дунё, оҳанг йўналиши, 
нафислик ҳамда буюк ижодкорга хос фи-
крлаш маданияти Сарварнинг асарлари-
да яққол кўзга ташланарди. Ўша куни ёш 
ижодкор билан суҳбат чоғида унинг тафак-
курига хос лирик-фалсафий дунёқарашни 
мамнуният билан эътироф этдим. Шу би-
лан бирга, келгуси ижоди мазмунан бой 
ва ранг-баранг бўлиши учун драматик об-
разлар ифодавийлиги йўлида ҳам изланиб, 
зарур ижодий билимларни эгаллашини 
маслаҳат бердим.

Орадан йиллар ўтди. Сарвар ижод сирла-
рини чуқур ўрганиш асносида торли квар-
тет, фортепиано учун “Баллада”, “Баҳром ва 
Дилором” симфоник поэмаси, гобой учун 
“Сароб” номли пьеса ва яна бошқа янги 
асарлари билан ёш композиторлар ўртасида 
бўлиб ўтган турли концерт ва танловларда 
қатнашиб, юқори натижаларни кўрсатишга 
муваффақ бўлди. Магистратурани битириш 
чоғида эса, диплом иши сифатида Алишер 
Навоий асари асосида “Сабъаи сайёр” сим-
фоник поэмасини тақдим этди. Мазкур 
диплом ишини тинглар эканман, кўп йил-

лар аввал унга берган маслаҳатим 
ёдимга тушиб, хурсанд бўлдим. 
Негаки, Сарварнинг асарида ли-
рик-поэтик образлар билан бир қаторда, 
драматик-қаҳрамонлик образлари ҳам му-
каммал очиб берилган эди. Ушбу симфо-
ник поэмада у нафақат мусиқий-ифодавий 
воситалар, балки бадиийликка эришиш йў-
лида зарур бўлган ифода воситаларини ҳам 
яхши эгаллаганини кўрсатди.

Олий таълимни битирганидан сўнг, 2008 
– 2010-йилларда Алишер Навоий номидаги 
давлат академик катта театрида стажёр-ре-
жиссёр сифатида фаолият юритди. Бу дав-
рда ёш композитор мусиқли саҳна асарлари 
драматургияси билан яқиндан танишди, 
улар учун муҳим бўлган тамойилларни пух-
та эгаллади. 2010 йилдан умрининг сўнгги 
кунларигача С.Юсупов Муқимий номидаги 
Ўзбек давлат мусиқали театрда оркестр со-
зандаси сифатида ишлаб келди. У тез орада 
театр режиссёрларининг эътиборига тушиб, 
янги саҳналаштириладиган спектакл ларга 
мусиқа ёза бошлади. Спектаклларга ёзган 
илк мусиқалари ҳар жиҳатдан пишиқ-пух-
та бўлгани боис, театрнинг бошқа кўплаб 
асарлари учун ҳам мусиқа басталашда да-
вом этди. Композиторнинг “Отабек ва Ку-
мушбиби”, “Матонат”, “Африка гўзали”, 
“Меъмор”, “Уйғониш”, “Дилдаги доғ”, “Қо-

бил ва Ҳобил” каби 
мусиқали драма ва 
комедиялари, “Хасис 
бой ва хизматкор” му-
сиқий эртаги Муқи-
мий номидаги Ўзбек 
давлат мусиқали теа-
три, “Бошқача одам-
лар” мусиқали дра-
маси Фарғона давлат 
театри, “Яраланган 
оққуш ноласи” му-
сиқали драмаси Қар-
ши театри, “Қулоқсиз 
ҳўтикча” мусиқали 

эртаги Жиззах қўғирчоқ театри ва респуб-
лика театрлари репертуаридан мустаҳкам 
ўрин эгаллади. Гоголнинг “Шинель” асари 
асосида яратган мусиқаси ҳам мутахассис-
ларнинг юксак эътирофига сазовор бўлди. 

С.Юсупов мусиқали театр соҳасида 
ишлайдиган композитор сифатида соҳанинг 
барча сир-асрорларини яхши билгани боис 
бугунги кунда мавжуд мусиқий драматургия 
муаммоларининг ечими юзасидан ўзининг 
қатъий фикри ва позициясига эга эди. Сир 
эмаски, замонавий мусиқали спектаклларда 
драматик жараён бир тарафда қолиб, му-
сиқий ариялар бошқа тараф бўлиб янграйди. 
Афсуски, мавжуд драматик жараёнда му-
сиқа фақат тўлдирувчи унсур бўлиб хизмат 
қилиш ҳоллари ҳам учраб туради. Бу борада 
Сарвар мусиқа спектаклдаги драматик жара-
ённи ҳал этувчи аҳамиятга эга бўлиши керак, 
деб ҳисобларди. Яъни мусиқий-саҳнавий 
асарда юзага келадиган тўқнашув айнан му-
сиқа орқали ўз ечимини топиши лозимлиги 
борасида режиссёрлар билан кўп тортишар 
ва ўз фикрини амалда исбот қила биларди.

Композиторнинг изланишлари ижодий 
жамоатчиликнинг эътирофига сазовор бўл-
ди. 2011 йили “Замон қаҳрамони” мавзу-

сидаги Республика театрлари фестивалида 
“Матонат” ва “Бошқача одамлар” спектакл-
ларига ёзган мусиқалари “Энг яхши му-
сиқий безак” номинацияси бўйича ғолиб 
деб топилди. 2017 йили Қирғизистон Рес-
публикасида бўлиб ўтган “Ордо” Халқаро 
театр фестивалида “Дилдаги доғ” спек-
такли “Энг яхши спектакль” номинацияси 
бўйича юксак мукофотга сазовор бўлди.

Истеъдодли композитор С.Юсупов ти-
нимсиз меҳнат, ижод билан банд бўларди. 
Ўзбек халқ эртаклари асосида балет яратиб, 
уни саҳнага олиб чиқишни истарди ва шу 
асарни яратишга ўзини тайёрлаб юрарди. 
Афсуски, бевақт ўлим 2020 йили С.Юсу-
повни орамиздан олиб кетди. Бор-йўғи 37 
ёшда бўлган Сарварнинг вафоти ҳақидаги 
хабар барчамизни ларзага солди. Негаки, 
Сарвар ижодий меҳнатга ниҳоятда чанқоқ 
бўлиб, ушалмаган орзу-умидлари ҳали кўп 
эди. Вафотидан сўнг Муқимий номидаги 
мусиқали театр жамоаси унинг хотира ке-
часини ўтказиб, сўнгги йилларда яратган 
мусиқий асарлари премьерасини намойиш 
этди. Ушбу асарларни тинглар эканман, 
Сарварнинг қалби уммон, меҳри дарё бўл-
ганига яна бир бор амин бўлдим. 

Бугунги кунда республикамиз театрлари-
да Сарвар Юсупов мусиқаси билан саҳна-
лаштирилган спектакллар томошабинларга 
маънавий озуқа улашишда давом этмоқда. 
Шу билан бирга, у яратган мусиқий асарлар 
санъатшуносларнинг илмий тадқиқотларига 
мавзу бўлиб хизмат қилмоқда. Демак, С.Юсу-
повнинг мусиқали театр соҳасида қолдирган 
баракали мероси ўзбек маданияти ва санъати 
ривожи учун ҳали узоқ вақт хизмат қилади. 

Ойдин АБДУЛЛАЕВА,
Олий Мажлис Қонунчилик палатаси 

Фан, таълим, маданият ва 
спорт масалалари қўмитаси аъзоси

Шундай инсонлар борки, улар ҳаёт берган неъматларнинг ҳикматини 
анг лаб, қалбида чуқур миннатдорлик ҳиссини туяди ва эзгу ишлари орқали 
халқи ва юртига садоқат билан хизмат қилади. Композитор Сарвар Юсупов 
ана шундай фидойи ижодкорлардан бири эди. 

£ÀËÁÈ ÓÌÌÎÍ ÈÆÎÄÊÎÐ ÝÄÈ

Миллий сериаллар

Муассис: 
ЎЗБЕКИСТОН

ЁЗУВЧИЛАР УЮШМАСИ

Х,амкоримиз: Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва  оммавий 

коммуникациялар агентлигида томонидан 
0283 рақам билан рўйхатга олинган.
Адади - 1013. Буюртма Г - 138.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 
вазифасини 
бажарувчи
Ҳумоюн 

АКБАРОВ

”Шарқ” 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир:  Шуҳрат АЗИЗОВ

Саҳифаловчи: Нигора ТОШЕВА

Манзилимиз: Тошкент - 100083, Матбуотчилар кўчаси, 32.
Электрон почта манзили: uzas.gzt@mail.ru

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

Пойтахтимиздаги Марказий кўргазмалар залида очилган 
“Фикрлар парвози” деб номланган кўргазма Ўзбекистон Ба-
диий академияси ташкил этилганининг йигирма беш йил-
лигига бағишланди. Ўзбекистон Бадиий академиясининг 
академик рассомлари ижод намуналаридан ташкил топган 
мазкур кўргазма мамлакатимизнинг замонавий тасвирий 
ва амалий-безак санъати ривожида муайян бир давр ҳисоб-
ланади. Академиклар асарларида ноёб анъаналар ва янги 
ғоя, янги тажрибаларга  асосланган давр руҳи яққол кўзга 
ташланади. Уларнинг ижоди жанри, мавзуси ва услубининг 
ранг-баранглиги билан ажралиб туради. Жавлон Умарбеков-
нинг “Ўрол Тансиқбоевнинг дунёвий олами”, “Икковлон”, 
“Мустанглар”, Собир Раҳметовнинг “Менинг қишлоғим”, 
Акмал Нуриддиновнинг “Ўзимга йўл”, “Умр йўлларида”, 
“Ёз”, Акмал Икромжоновнинг “Наврўз”, “Уйқудаги Маж-
нун” сингари полотноларида композиция пухта қурилган, 

Эрнест Хемингуэйни «ўлмас афсона» 
дейишарди. У бешта урушдан, тўртта 
автомобил ва иккита самолёт ҳалокатла-
ридан омон қолган. Ёзувчи кўпчилик ол-
дида сўзга чиқишдан чўчиган ва китоб-
хонларнинг мақтовларини хушламаган.

*  *  *
Гоголь суратга тушишни ёқтирмаган. 

У фотоаппарат қаршисида жим ўтирол-
мас ёки қўллари билан юзини ёпиб олар-
кан. Шунинг учун кўпчилик уни  меҳ-
монга айтмас эди.

*  *  *
Саргузаштлар жанри отаси Эдгар Аллан 

По болалигида математикани қабристонда 
ўрганган. Уни устози қабрлар бошига ўрна-
тилган ёдгорликлар орасида етаклаб юриб, 
марҳумларнинг туғилган ва вафот этган йи-
лига қараб неча йил яшаганини ҳисоблаш-
га мажбур қилган. Чунки бўлажак ёзувчи 
ўқиган ночор мактабда оддий дарслик ҳам 
етишмаган-да. Айтишларича, бу воқеалар 
келажакда ёзувчининг “ваҳимали” асарлар 
ижод қилишига сабаб бўлган.

*  *  *
Чехов Ялтага кўчиб ўтиши билан 

унинг мухлислари ҳам Қримга ке-
либ жойлашганлар. Улар ёзувчининг 
диққат-эътиборига тушиш учун унинг 
ортидан изма-из юришарди. Бу аёлларни 
“антоновкалар” дейишарди.

*  *  *
Гарри Поттер ҳақидаги романлар 

уч йил нашр этилмай ётган. Ношир-
лар бундай асарлар ўқилмайди, деб ўй-
лашган. Аммо 1995 йили кичкинагина 
“Блумсберри” нашриёти ташаббуси би-
лан асар дунё юзини кўрган.

*  *  *
Оноре де Бальзакнинг “Ўттизга кир-

ган аёллар” асари чоп этилганидан кейин 
“Бальзак ёши” ибораси пайдо бўлган. Қирқ 
ёшдан ўтмаган аёллар шундай аталади.

*  *  *
Жорж Байрон жониворларга муҳабба-

ти кучли бўлгани учун маймун, тимсоҳ, 
от, тўтиқуш ва ҳатто, иккита бўрсиқ ҳам 
сотиб олган экан.

*  *  *
Чарльз Диккенс асарларини Оскар 

Уайльднинг жини суймаган. Аммо  Нью-
Йорк аҳли шаҳар кўчаларида Диккенс-
нинг асарларини муҳокама қилишар ва 
қизиқарли воқеаларнинг давомини сабр-
сизлик билан кутишарди.

                                           
*  *  *

Агата Кристи ручка ишлатолмаган. У 
ўз асарларини диктофонга ёзган.

*  *  *
Модернизм адабиёти мумтоз вакили 

Жеймс Жойс итлардан жуда қўрққан. 
*  *  *

Жек Лондон – ижоди билан миллион 
доллар ишлаган биринчи америкалик 
ёзувчи ҳисобланади.

*  *  *
Ака-ука Гримм эртакларидаги деярли 

барча салбий қаҳрамонлар – аёллардир. 
Улар алвасти ва ёвуз ўгай оналар қиёфа-
сида намоён бўлади.

*  *  *
Николай Гоголь тикувчиликни қо йил-

латган. У кўйлак ва камзуллар тиккан. 
Асарларини тик турган ҳолида ёзган.

*  *  *
Ян Флеминг қушлар оламини син-

чиклаб ўрганган. Унинг бу борадаги би-
лимлари машҳур Жеймс Бонд ҳақидаги 
китобида мужассам бўлган. Америкалик 
Бонд қанотлиларни шунчалик севганки, 
ҳатто қушлар ҳақида маълумотлар тўп-
ламини яратган.

*  *  *
Инглиз адибаси Барбара Картленд бир 

йилда 26та роман ёзган, умри давомида 
эса, жами 723та китоб чиқарган. У “Гин-
неснинг рекордлар китоби”да энг маҳсул-
дор ёзувчи сифатида қайд этилган.

*  *  *
Уильям Шекспир ва Сервантес бир кун-

да – 1616 йил 23 апрелда вафот этишган.

Гул кўп, чаман кўп

МашМашҳҳурлар урлар ҳҳаётиданаётидан

Äèæîí
Франция бўйлаб саёҳатга чиққан Марк 

Твен Дижон шаҳрида поезддан тушиши 
керак эди. Шу боис ёзувчи вагон хизмат-
чисига илтимос қилади:

– Мен жуда қаттиқ ухлайман. Уйғотга-
нингизда ҳатто бақириб беришим мумкин. 
Бунга эътибор қилманг ва албатта, мени 
уйғотиб, Дижонда тушириб қолдиринг.

Марк Твен уйғонганда тонг отган, по-
езд Парижга яқинлашиб қолган эди. Ёзув-
чи Дижондан ўтиб кетгани учун дарғазаб 
ҳолда вагон хизматчиси ёнига чопиб кела-
ди.

– Мен ҳеч қачон ҳозиргидек дарғазаб 
бўлмаганман, – дейди у.

– Сиз мен кечаси уйғотиб Дижонда қол-
дирган америкаликчалик ғазабланмаяпсиз, 
– дейди ажабланиб вагон хизматчиси.   

Ïàðèøîíõîòèðëèê
Марк Твен паришонхотирлиги сабабли 

ноқулай вазиятларга тушиб қоларди. Бир 
гал у поездга ўтирганда купега чипта тек-
ширувчи кириб келади. Марк Твен чўн-
тагини кавлаб, поезд чиптасини қидира 
бош лайди, аммо фойдасиз, чипта топил-
майди. Ниҳоят, чипта текширувчи ёзувчи-
ни  танигани учун дейди:

– Майли, хижолат бўлманг. Чиптан-
гизни қайтишимда кўрсатарсиз. Агар то-
пилмаса ҳам ҳечқиси йўқ. Арзимаган гап, 
бўлиб туради.

– Йўқ, бу арзимаган гап эмас, – дейди 
ёзувчи. – Мен уни, албатта, топишим ке-
рак, йўқса қаёққа кетаётганимни қаердан 
биламан!? 

Қаҳқаҳа

БИР ГАЛ 
МАРК ТВЕН... 

ранглар мутаносиб 
ҳамда мавзу ўзига 
хос ечим топган. 
Намо йиш этилаёт-
ган асарлар ҳар бир 
муаллифнинг ижо-
дий ўзига хослиги-
ни кўрсатади. Шу 
билан бирга, Ўз-
бекистон тасвирий 
ва амалий-безак 
санъатининг мил-
лийлигини англаш 
имконини беради. 
Акбар Раҳимов яратган кулоллик буюмларидаги қадимий 
ва нав қирон шакллар оҳанрабоси томошабинлар эътибори-

ни тортади. Унинг асарла-
ри жамламаси афсонавий 
шаҳарни эслатади. 

Мухтасар қилиб айт-
ганда, кўргазмада асарла-
ри намойиш этилаётган  
Бадиий академиянинг 
ҳақиқий ва фахрий аъзо-
лари ўзларининг ижоди 
билан миллий санъатнинг 
ўтмиши, бугуни ва ке-
лажаги ўртасида кўприк 
вазифасини ўташмоқда. 
Уларнинг асарларидан ёш 
авлод сабоқ олмоқда. 

Сарвара ҚОСИМОВА

ÔÈÊÐËÀÐ ÏÀÐÂÎÇÈ

ҲЕЧ  КИМГА  АЙТИШ  ЙЎҚ

Абдураззоқ  ОБРЎЙ

ЎЗ  ИШИНИНГ УСТАСИ
Ҳар кун дийдорингга  тўйишимдан  

бошқа  ишим йўқ.
         Қўшиқдан.

Ҳар кун қорин тўқлашимдан 
бошқа ишим  йўқ,

Кейин сени йўқлашимдан бошқа  ишим  йўқ,
Бўлгин, дея дўқлашимдан бошқа ишим йўқ,
Сен-ла тўйиб ухлашимдан бошқа ишим  йўқ.

Ишим йўқ,  кийиниш  ва  ечинишдан  ўзга,
Сендан бошқа кўринмас ҳеч ким шу тоб кўзга,
Шу ишим  давом этар кирсам  ҳам мен юзга,
Сен-ла тўйиб  ухлашимдан бошқа  ишим  йўқ.

БИР КЕЧА ЕТАДИ
Ҳеч  кимга  айтиш  йўқ,

Минг кеча бўлмаса, 
Бир кеча қолгин!
          Қўшиқдан.

Онангга  ҳам  айтмай  кел,  майли,
Отангга  ҳам  айтмай  кел, майли,
Акангга  ҳам  айтмай  кел, майли,
Минг кеча бўлмаса, бир кеча қолгин!

Керак  эмас,  ҳеч ҳам  ортиғи,
Ёмон  дема, Сардор тортиғи,
Бўлсанг бўлди бир тун қайлиғи,
Минг кеча бўлмаса, бир кеча қолгин!

Ра
сс
ом

  Ҳ
ус
ан

  С
О
Д
И
Қ
О
В

Янги пародиялар

МУСИКИЙ АХБОРОТ
   Оқшомлари ёлғиз ётган, Маликам.

Қўшиқдан

Маликани пойлаб юраман,
Орқасидан ойлаб юраман.
Ҳар кун ишга бориб келади,
Гоҳо жуда ҳориб келади.
Сим қоқмасдан ўртоғига у,
Кириб кетар ётоғига у.
Ётиб ёстиқни қучоқлайди,
Каминангиз кўриб, додлайди,  
Ёстиқ танасига ботади,
Нега ахир ёлғиз ётади?!
Нима қилай, роса ўйлайман,
Мусиқага солиб куйлайман:
Тун ахир салқин-ку, совқотади,
Қачон эри билан ётади?!

МЕНДАКАНГИ ОШИК ЙЎК!
Истайсизми, йўқми, сизни севаман!

Қўшиқдан.

Хушлайсизми, йўқми...
Ишлайсизми, йўқми...
Муштлайсизми, йўқми...
Тишлайсизми, йўқми,..
Музлайсизми, йўқми...
Сувлайсизми, йўқми...
Уфлайсизми, йўқми...
Туфлайсизми, йўқми,
Сизни севаман!

МУАММО
Биз  нечун  учрашдик  қирқдан  ошганда?!.

Қўшиқдан.

Биз  нечун  учрашдик  қирқдан  ошганда,
Энди  фақат  чекишамиз.
Биз  нечун  учрашдик  қирқдан  ошганда,
Энди қандай  ўпишамиз?!

Кўргазма залларида

Ж.Умарбеков. Қиз ва денгиз (2018).

М.Бородина. И.В. Савицкий – ёдгорлик лойиҳаси (2022).

А.Нур. Боғда тинчлик куни (2022).


